
1․ ՆԵՐԱԾՈՒԹՅՈՒՆ 
 

Որպես առկա իրավիճակի և հանրային կառավարման համակարգի բարելավմանն ուղղված 

քայլ ՀՀ իշխանությունները 2011 թվականից նախաձեռնել և աստիճանաբար իրականացնում են 

համայնքների խոշորացման ծրագիր, որը տեսականորեն մեկնաբանվում է որպես համայնքների 

միավորման միջոցով տնտեսապես ուժեղ և ֆինանսապես կայուն համայնքների ձևավորմանն 

ուղղված գործընթաց ու ենթադրում է համագործակցություն և միասնական մոտեցումների 

ներդրում, կառավարման արդյունավետության բարձրացում, համանքային ռեսուրսների 

արդյունավետ օգտագործում և ՏԻՄ-երի կողմից տրամադրվող ծառայությունների որակի 

բարձրացում: 

Սակայն մեր դիտարկումները ցույց են տալիս, որ բնակչության վերաբերմունքի և 

պատրաստվածության տեսակետից խոշորացման գործընթացը խիստ վաղաժամ է և չունի 

սոցիալական, հոգեբանական, իրավական, տնտեսական բավարար ու անհրաժեշտ հիմքեր: 

Շատ դեպքերում միավորվող համայնքների բնակչությունը պասիվ, անտարբեր, իսկ երբեմն 

խիստ բացասական վերաբերմունք ունի միավորման գործընթացների նկատմամբ, նրանցում 

չկա կամ շատ թույլ է արտահայտված ինքնանույնականացումը ձևավորված նոր միավորման 

հետ, գրեթե բացակայում է վերջինիս պատկանելու զգացումը:  

Կառավարման համակարգի նոր փոփոխությունների պայմաններում անհրաժեշտություն է 

առաջացել բարձրացնել միավորված համայնքների բնակչության իրազեկության մակարդակը 

կատարված փոփոխությունների վերաբերյալ, շարունակական հանրային երկխոսություն սկսել 

տեղական մակարդակում որոշում կայացնողների և քաղաքացիական հասարակության 

ներկայացուցիչների միջև, խթանել քաղաքացիական ակտիվությունը և զարգացնել նրանց 

հանրային մասնակցության,  վերահսկողության ու շահերի պաշտպանության ներուժն ու 

կարողությունները:  

 

 
Նկար 1․ Տեսարան Բաշգյուղից 

2017 թվականի հոկտեմբեր ամսից «Հայկական Կարիտաս» ԲՀԿ-ը, «Կանայք հանուն 

զարգացման» և «Բիոսոֆիա» ՀԿ-ների հետ համատեղ սկսել է իրականացնել «Քաղաքացիական 

ակտիվություն խոշորացված համայնքում» ծրագիրը, որի ընդհանուր նպատակն է խթանել 

քաղաքացիական ակտիվությունը խոշորացված համայնքներում: Վերոհիշյալ ծրագրի 

շրջանակներում մշակված սույն վերլուծական փաստաթուղթը ներկայացնում է Շիրակի մարզի 

Սարապատ խոշորացված համայնքի 15 բնակավայրերի իրավիճակային գնահատումը, ինչպես 

նաև սոցիալական ու տնտեսական զարգացման հնարավորությունների վերլուծությունը: 

 

 

1.1 Գործողությունների պլանի նախապատրաստման նպատակները 

Սույն վերլուծության նպատակն է ներկայացնել ակնարկ թիրախային տարածաշրջանի ներկա 

իրավիճակի վերաբերյալ, այնպիսի գործոնների ազդեցության տակ, ինչպիսին 

ժողովրդագրական զարգացումն է և տեղական տնտեսության զարգացումը։ 

Առաջարկությունները, որոնք ուղղված են տարածաշրջանի տնտեսական զարգացմանը, 

գյուղական զբոսաշրջության ոլորտի զարգացման օրինակով, ներկայացված են սույն 

վերլուծական փաստաթղթի 4-րդ գլխում: Վերլուծությունն ուղղված է Սարապատ խոշորացված 

համայնքի 15 բնակավայրերի (Գոգհովիտ, Ցողամարգ, Ձորաշեն, Բաշգյուղ, Կաքավասար, Փոքր 

Սարիար, Սարապատ, Հողմիկ, Արփենի, Հարթաշեն, Վարդաղբյուր, Սալուտ, Մուսայելյան, 

Թորոսգյուղ, Լեռնագյուղ) մարդկային և նյութատեխնիկական ներուժի գնահատման միջոցով 

բացահայտելու գյուղատնտեսական և ձեռնարկատիրական արտադրության կազմակերպման 

հնարավորություններն ու նպատակահարմարությունը և կազմելու Սարապատ համայնքի 

ոլորտային զարգացման գործողությունների ծրագիրը գյուղական զբոսաշրջության ոլորտի 

օրինակով:  

 

 
Նկար 2․ Տեսարան Փոքր Սարիար գյուղից 

Փորձագիտական ուսումնասիրության նպատակն է իրականացնել Սարապատ համայնքի 15 

բնակավայրերի իրավիճակային գնահատումը և դրա հիման վրա կայուն զարգացման 

հնարավորությունների վերլուծությունը: 

Սույն աշխատանքի շրջանակներում գնահատվել է իրավիճակը Սարապատ համայնքի կազմում 

գտնվող գյուղերում առկա ռեսուրսների տեսանկյունից՝ գյուղատնտեսություն, 

ձեռնարկատիրություն, էներգետիկ, ջրային ռեսուրսներ, ենթակառուցվածքներ և այլն: 

Համայնքային հանդիպումների միջոցով, մասնակցային սկզբունքով բացահայտվել և 

դասակարգվել են համայնքային հիմնախնդիրները ըստ առաջնահերթությունների, նախանշվել 

են լուծման հիմնական ուղիներն ու զարգացման հնարավոր ուղղությունների վերաբերյալ 

առաջարկությունները: Հավաքված տեղեկատվության հիման վրա կազմվել է զարգացման 

առաջնահերթությունների ռազմավարություն և որպես օրինակ ընտրված ոլորտի զարգացման 

գործողությունների եռամյա (2018-2021 թթ․) և տասնամյա պլան, որոնք պետք է քննարկել 

համայնքի բոլոր բնակավայրերը ներկայացնող ակտիվ խմբերի և համայնքային 

իշխանությունների ներկայացուցիչների հետ: Փորձագիտական ուսումնասիրության 

գործընթացն ընդգրկում է Սարապատ համայնքի բոլոր բնակավայրերը:  

 

 

1.2 Գործողությունների ծրագրի ստեղծման մեթոդաբանությունը 

Գործողությունների ծրագիրը մշակվել է հետևյալ մեթոդաբանությամբ: Ներածական բաժինը 

նկարագրում է ծրագրի նախապատմությունը և սույն վելուծության համար իրականացված 

քայլերը:  

Հաջորդ բաժինը ուսումնասիրում է թիրախ տարածաշրջանը, որը ներկայացնում է Սարապատ 

համայնքն իր 15 բնակավայրերով: Ուսումնասիրությունը անդրադառնում է բնակավայրերի 

աշխարհագրությանը, բնական պայմաններին, տեղական ինքնակառավարման կառուցվածքին, 

ժողովրդագրական բնութագրերին, տնտեսական պրոֆիլին, կոմունալ և այլ 

ենթակառուցվածքներին, այդ թվում ընթացիկ էներգետիկ իրավիճակին, տարածաշրջանի 

զարգացմանն ուղղված գործողությունների ծրագրերին, ռազմավարություններին և այլ հարցերի։ 

Բաժնում օգտագործված տվյալները վերցվել են ազգային և տեղական աղբյուրներից, այդ թվում․ 

▪ ՀՀ ազգային վիճակագրական ծառայություն,  

▪ ՀՀ բնապահպանության նախարարություն,  

▪ ՀՀ գյուղատնտեսության նախարարություն,  

▪ ՀՀ Շիրակի մարզպետարան, 

▪ Սարապատ համայնքի համայնքապետարան,  

▪ համայնքում իրականացվող ծրագրեր,  

▪ համայնքի բնակավայրերի տեղեկատու թերթիկներ, 

▪ համայնքի հնգամյա զարգացման ծրագիր,  

▪ համայնքի բնակչության ու տեղական իշխանությունների շրջանում կատարված 

բանավոր հարցումներ, 

▪ առկա հրատարակված վերլուծական նյութեր:  

Վերլուծական բաժնին հետևում է ռազմավարության բաժինը, որը սահմանում է զարգացման 

հնարավորությունները և ընտրված ոլորտի գործողությունների պլանի նպատակները, այդ 

նպատակների ձեռքբերման համար անհրաժեշտ միջոցառումները և այդ գործողությունների 

պլանի իրականացման հնարավոր հետևանքների գնահատականը։ 

 
Նկար 3․ Տեսարան Սալուտ գյուղից 

 

Վերլուծության գործընթացում կիրառվել է Հայաստանի Հանրապետության տարածքային 

կառավարման և զարգացման նախարարության կողմից մշակված «Համայնքի հնգամյա 

զարգացման ծրագրի մշակման և կառավարման մեթոդական ցուցումներով» առաջարկվող 

մեթոդաբանությունը։ Մասնավորապես, կիրառվել են այդ ցուցումներով սահմանված համայնքի 

զարգացման ծրագրի մշակման հիմնական սկզբունքները, գործիքակազմը, գործընթացը, որոնք 

նպատակաուղղված են համայնքի կայուն զարգացումն ապահովող չափելի արդյունքների 

սահմանմանը, ծրագրերի նախանշմանը, ինչպես նաև տեղական մակարդակում 

ժողովրդավարության արմատավորմանը: 

Կիրառվել է նաև «Համայնքների ֆինանսիստների միավորում» հասարակական 

կազմակերպության կողմից մշակված «Բազմաբնակավայր համայնքում համայնքի զարգացման 

քառամյա ծրագրի մշակման և կառավարման մեթոդաբանության կիրառման» ուղեցույցով 

առաջարկվող մեթոդաբանությունը (տարբերակ 2․0, Երևան, 2016 թ․)։ 

Համայնքի բոլոր 15 բնակավայրերում իրականացվել են հանդիպումներ տեղի բնակչության հետ 

(ընդհանուր առմամբ մասնակցել են 149 բնակիչ), որոնց ընթացքում քննարկվող հիմնական 

հարցերը վերաբերվել են բնակիչների տեսակետով տվյալ բնակավայրի ամենահրատապ 

հիմնախնդիրներին, ինչպես նաև նրանց կողմից այդ հիմնախնդիրների լուծման, իրենց 

բնակավայրի և ամբողջ համայնքի կայուն զարգացմանն ուղղված առաջարկություններին, այդ 

ուղղությամբ բնակչության ցանկություններին և պատկերացումներին։ Տեղերում 

հանդիպումների միջոցով հնարավորինս ստուգվել և ճշգրտվել են Ազգային վիճակագրական 

ծառայությունից, տեղական ինքնակառավարման և մարզային կառավարման մարմիններից, 

համապատասխան նախարարություններից և այլ աղբյուրներից ձեռք բերված 

տեղեկությունները և վիճակագրական տվյալները, որոնք վերաբերվում են բնակավայրերի 

առանձնահատկություններին, կոմունալ և ինժեներական ենթակառուցվածքներին, 

հասարակական՝ առողջապահության, կրթության և մշակութային ոլորտներին վերաբերվող 

ենթակառույցներին, ինչպես նաև ձեռնարկատիրական կառույցներին, համայնքի 

բնակավայրերում վարվող գյուղատնտեսության բոլոր ենթաոլորտներին և առկա տնտեսության 

այլ ճյուղերին, ընթացիկ զարգացման ծրագրերին, աշխարհագրական պայմաններին, 

ռեսուրսներին և այլն։  

«Սարապատ համայնքի իրավիճակային գնահատում և զարգացման հնարավորությունների 

վերլուծությունը» համայնքի սոցիալ-տնտեսական իրավիճակի համալիր վերլուծության և առկա 

հիմնախնդիրների բացահայտման, ռեսուրսների գնահատման արդյունքում նպատակային 

զարգացման տեսանկյունից ձեռնարկվելիք քայլերի ամբողջությունն արտահայտող 

փաստաթուղթ է, որն ենթադրում է համայնքի հիմնախնդիրների արդյունավետ լուծում և, սույն 

վերլուծական փաստաթղթում սահմանված, համայնքի տեսլականի իրականացում:  

 

 

1․3 Գործողությունների պլանի իրականացման որակի հսկողություն 

Գործողությունների ծրագրի իրականացման ընթացքում թիրախային համայնքում առկա 

իրավիճակը ենթակա է պարբերաբար վերահսկման (գյուղատնտեսական և 

ձեռնարկատիրական արտադրությունը, սպառումը, գյուղական զբոսաշրջության ոլորտում 

ձեռքբերված արդյունքները, տեխնոլոգիական առաջընթացը, օրենսդրության զարգացումները և 

այլն)։  Անհրաժեշտ կլինի իրականացնել գործողությունների պլանի կատարման վերլուծություն 

ոչ ուշ, քան սահմանված կարճաժամկետ և երկարաժամկետ ժամանակաշրջանների համար (3 

տարի և 10 տարի): Գործողությունների ծրագրի նպատակները կվերանայվեն վերլուծության 

մեջ, կախված բնակավայրերի և տարածաշրջանի ներկա իրավիճակից և գործունեությունը 

կվերաձևակերպվի փոփոխված / թարմացված նպատակների, կամ համայնքի և մասնագետների 

կողմից նոր առաջարկությունների հիման վրա: 

Գործողությունների ծրագրի կիրառման ընթացքում հատուկ ուշադրություն պետք է դարձնել 

կայուն զարգացման սկզբունքները ռեսուրսների խնայողական ծախսման հետ համատեղելու 

վրա (ռեսուրսների նախընտրելի օգտագործում, լանդշաֆտների և կենսաբազմազանության 

պահպանում), կայուն զարգացման սկզբունքներին համապատասխան: Գործողությունների 

ծրագիրը համահունչ է ՀՀ օրենսդրության և ազգային հայեցակարգային փաստաթղթերի հետ, ոչ 

միայն այն պատճառով, որ ուղղված է տարածաշրջանի զարգացմանը, արտադրության և 

ծառայությունների խթանմանը, այլ նաև, որ ուղղված է ռեսուրսների օգտագործման 

արդյունավետության բարձրացմանը (տեխնոլոգիաների ներդրմամբ), ինչպես նաև ուղղված 

լինելով շրջակա միջավայրի որակի բարելավմանը և տարածաշրջանի տնտեսական ոլորտի 

դիվերսիֆիկացմանը: 

Վերլուծությունը հատուկ ուշադրություն է դարձնում նաև տեղական շուկայի ձևավորման 

առաջընթացին և խնդիրներին (գյուղական զբոսաշրջության ոլորտի օրինակով), 

ծառայությունների տրամադրման և այդ գործընթացում անհրաժեշտ արտադրության և 

մատակարարման շղթայի հարաբերությունները ավելի թափանցիկ դարձնելու նպատակով: 

 

 

 

2․ ՏԱՐԱԾԱՇՐՋԱՆԻ ՆԿԱՐԱԳՐՈՒԹՅՈՒՆԸ 
 

2․1 Տարածաշրջանի ընդհանուր բնութագիրը 
 

▪ Աշխարհագրություն, բնական պայմաններ 

Թիրախային տարածաշրջանը՝ Սարապատ միավորված համայնքը գտնվում է Շիրակի 

սարահարթի կենտրոնական մասից դեպի հյուսիս-արևելք, արևելքում սահմանակից է Լոռու 

մարզին, արևմուտքում՝ Ամասիայի տարածաշրջանին: Խոշորացված համայնքի 15 

բնակավայրերի ընդհանուր մակերեսը կազմում է մոտ 274,65 քառ․ կմ:  

Աղյուսակ 1․ Համայնքի վարչական սահմաններում գտնվող տարածքը, բնակավայրերի 

հեռավորությունը համայնքի կենտրոնից, մարզկենտրոնից և բարձրությունը ծովի մակերևույթից 

(տվյալները ըստ համայնքապետարանի և համայնքի հնգամյա զարգացման ծրագրի) 

Թիվ Բնակավայրը Տարածքը, 

կմ2 

Հեռավորությունը 

համայնքի 

կենտրոնից, կմ 

Հեռավորությունը 

մարզկենտրոնից, 

կմ 

Բարձրությունը 

ծովի 

մակերևույթից, մ 

1 Արփենի 19,8013 4,3 24,5 1920 

2 Բաշգյուղ 15,7673 11,7 31,9 1996 

3 Գոգհովիտ 10,7229 4,5 24,7 1840 

4 Թորոսգյուղ 12,2581 0 20,2 1840 

5 Լեռնագյուղ 22,3623 4,2 24,4 2007 

6 Կաքավասար 14,6417 16,5 36,7 1996 

7 Հարթաշեն 29,5015 14,8 35,0 2008 

8 Հողմիկ 13,9637 6,8 27,0  1800 

9 Ձորաշեն 31,8726 22,5 42,7 1996 

10 Մուսայելյան 37,4819 12,6 32,8 2020 

11 Սալուտ 5,4537 9,6 29,8 2070 

12 Սարապատ 20,0376 21,0 41,2 1996 

13 Վարդաղբյուր 8,7602 8,4 28,6 2040 

14 Ցողամարգ 18,2340 2,8 23,0  1950 

15 Փոքր Սարիար 13,7946 14,9 35,1 1996 

Ընդամենը 274,6534    
 

 

o Համայնքի սահմանները ձևավորում են հյուսիսում՝ Հարթաշեն, Մուսայելյան, հյուսիս-

արևելքում՝ Մուսայելյան, արևելքում՝ Ձորաշեն, հարավում՝ Արփենի, Թորոսգյուղ, 

հարավ-արևմուտքում՝ Հողմիկ, Գոգհովիտ գյուղերի վարչական տարածքները։ 

o Լեռնագրական դիրքը՝ հիմնականում նախալեռնային է, արևելքում և հարավում՝ 

լեռնային, ծովի մակերևույթից բարձրությունը 1800-2200 մ։ Տարածքը հիմնականում 

իրենից ներկայացնում է ալիքային սարահարթ և Շիրակի ու Բազումի 

լեռնազանգվածների կազմի մեջ մտնող սարավանդներ։ Տարածքի արևելյան սահմանը 

եզրափակվում է Ցողասարի լեռներով, որոնք Բազումի լեռների արևմտյան 

ճյուղավորումներից են, իսկ հարավում՝ Շիրակի լեռներով։ 
 

 
Նկար 4․ Բազումի լեռների արևմտյան ճյուղավորումը Կաքավասար – Սարապատ հատվածում 

 

o Կլիման չափավոր ցամաքային է։ Ունի չափավոր տաք, չոր ամառ, և երկարատև և ցուրտ 

ձմեռներ՝ հաստատուն ձնածածկույթով։ Օդի բացարձակ ջերմաստիճանը հասնում է 

ամռանը +360C, ձմռանը՝ -360C։ Տարեկան մթնոլորտային տեղումները 500-700մմ։ Լինում 

են ուժեղ քամիներ, գերակայում են 3,5-6,0 մ/վրկ արագությամբ արևելյան և հյուսիսային 

քամիները։ Ձմռան ձյան ծածկույթը հասնում է 80սմ-ի։ Հաճախակի ձնաբքերի 

պատճառով միջհամայնքային ճանապարհներն ունենում են խնդիրներ։ 

o Գերակշռում են տափաստանային և լեռնատափաստանային լանդշաֆտները, որոնց մի 

մասը հերկված է, անտառածածկ տարածքները կազմում են մոտ 892 հա, հիմնականում 

սովորական սոճու ծառերով արհեստական տնկարկներ են։ Մշակվող հողերը ունեն 

սևահողային կառուցվածք։ 

Նկար 5․ Սովորական սոճու (Pinus sylvestris L.) գերակայությամբ անտառ, Սալուտի տեղամաս 

 

o Տարածքով,  իրենց բազմաթիվ փոքր վտակներով, հոսում են Հողմաջուր գետը՝ 

Ախուրյանի ձախակողմյան վտակը, Վարդաղբյուր գետը՝ Աշոցքի վտակը, Չիչկան գետը՝ 

Փամբակի ձախակողմյան վտակը։ Տարածաշրջանում ամենուրեք կան խմելու ջրի 

բարձրորակ և հանքային ջրերի հազարավոր բնական աղբյուրներ։ 

 

 

 
Նկար 6․ Չիչկան գետը Կաքավասարի տեղամասում 

 

o Բնական լանդշաֆտների մեծ մասը, հատկապես գարուն-ամառ ժամանակահատվածում, 

գեղատեսիլ ալպյան և մերձալպյան բուսականությամբ, ծաղկազարդ սարավանդներ են։  

Նկար 7․ Բնական լանդշաֆտ Գոգհովիտ – Թորոսգյուղ տեղամասում 

 

▪ Տեղական ինքնակառավարման կառուցվածքը 

Թիրախային տարածաշրջանը բաղկացած է 15 գյուղերից, որոնք միավորված են մեկ համայնքի 

կազմում, կենտրոնը՝ Թորոսգյուղ։ Համայնքն ունի տեղական ինքնակառավարման մարմիններ՝ 

համայնքի ղեկավար և ավագանի՝ 9 անդամներով։   

Աղյուսակ 2․ Բնակավայրերի ներկայացվածությունը համայնքի ավագանու կազմում 

Թիվ Բնակավայրը Ավագանու 

անդամների թիվը 

1 Արփենի 0 

2 Բաշգյուղ 0 

3 Գոգհովիտ 1 

4 Թորոսգյուղ 2 

5 Լեռնագյուղ 0 

6 Կաքավասար 0 

7 Հարթաշեն 0 

8 Հողմիկ 1 

9 Ձորաշեն 1 

10 Մուսայելյան 2 

11 Սալուտ 0 

12 Սարապատ 0 

13 Վարդաղբյուր 0 

14 Ցողամարգ 2 

15 Փոքր Սարիար 0 

Ընդամենը 9 

Փաստորեն 15 բնակավայրերի մեծ մասը՝ 9-ը ոչ մի ներկայացուցիչ չունեն համայնքի ավագանու 

կազմում։ Այս հանգամանքը անտրամաբանական և խիստ բացասական ազդեցություն 

ենթադրող իրողություն է, որը «հիմնավորում են» այդ բնակավայրերի բնակչության փոքրաթիվ 

լինելու փաստով։ Առաջ անցնելով փաստենք, որ բնակչության փոքրաթիվ լինելու փաստով 

«հիմնավորվել է» նաև միջնակարգ դպրոց չունենալու, մարզկենտրոնի հետ կապող հանրային 

տրանսպորտի բացակայության, մարզամշակութային հաստատություններ չունենալու և այլ 

անհրաժեշտ ենթակառույցների բացակայությունը, և ինչը «պատճառաբանվում է» դրանք 

ֆինանսապես ոչ արդարացված լինելով։ Ֆինանսապես արդարացված լինելը համարվել է 

պարտադիր պայման, այսինքն բոլոր դեպքերում բացակայում է փոքր բնակավայրերին 

դոտացիոն աջակցություն ցուցաբերելու մոտեցումը։   

 
Նկար 8․ Տեսարան Մուսայելյան գյուղից 

 

 

▪ Ժողովրդագրական բնութագրեր 

Տարածաշրջանի մշտական բնակչությունը կազմում է 3695 մարդ (2018թ․ հունվարի 1-ի 

դրությամբ), իսկ բնակչության միջին խտությունը՝ մոտ 14 մարդ (միջին հանրապետական 

ցուցանիշը մոտ 100 մարդ է 1 քառ․ կմ-ի վրա)։ Համեմատաբար ավելի խիտ բնակեցված է 

տարածաշրջանի հարավ-արևմտյան հատվածը (Հողմիկ, Ցողամարգ): Տեղական բնակչությունը 

հիմնականում աշխատանքային տարիքային խմբում է:  

Աղյուսակ 3. Տարածաշրջանի ժողովրդագրական բնութագրերը, բնակչությունը ըստ սեռի / 

տարիքի (բնակչության թվաքանակը՝ ըստ Սարապատ համայնքի համայնքապետարանի, իսկ 

բնակչությունը ըստ սեռերի և տարիքի՝ ըստ ՀՀ ազգային վիճակագրական ծառայության) 

Բնակավայր 

 

 

 

Մշտական  

բնակչություն 

Բնակչությունը ըստ սեռերի 

2018թ․ 

1․01 դրութ․ 

 

Արփենի 372 

Բաշգյուղ 56 

Գոգհովիտ 383 

Թորոսգյուղ 364 

Լեռնագյուղ 26 Բնակչությունը ըստ տարիքի 

Կաքավասար 124 

 

Հարթաշեն 132 

Հողմիկ 461 

Ձորաշեն 199 

Մուսայելյան 412 

Սալուտ 101 

Սարապատ 116 

Վարդաղբյուր 126 

Ցողամարգ 590 

Փոքր Սարիար 233 

Ընդամենը 3695 
 

Ծանոթություն։ Աղյուսակ 3-ում «Բնակչությունը ըստ տարիքի» սյունակում բերված է ամբողջ 

Շիրակի մարզի գյուղական բնակչության տարիքային հարաբերակցությունը ըստ 2011 թվականի 

մարդահամարի։ 

ՀՀ Շիրակի մարզի 15-75 տարեկան մշտական գյուղական բնակչության տնտեսական 

ակտիվության, զբաղվածության և գործազրկության մակարդակները․  

1) տնտեսական ակտիվության մակարդակը՝ 64,3%, 

2) զբաղվածության մակարդակը՝ 58,7%,  

3) գործազրկության մակարդակը՝ 8,7%։ 

 

 

 

Կին․ 51,07%,   Տղամարդ․ 48,93 %

Կին

Տղամարդ

0-14 տարեկան․

19,7%

15-64 

տարեկան. 

71,42%

65 և ավելի 

տարեկան. 

8,87%

▪ Տնտեսական պրոֆիլը 

o Տարածաշրջանը գտնվում է Հայաստան - Վրաստան միջպետական ճանապարհային 

ցանցի վրա և չունի երկաթուղային հաղորդակցություն, գտնվում է մարզկենտրոն 

Գյումրի քաղաքից 21կմ հեռավորության վրա (Թորոսգյուղ), որը տարածաշրջանում 

արտադրվող գյուղմթերքների համար հանդիսանում է հիմնական շուկան։ 

 

Աղյուսակ 4․ Համայնքի տնտեսական պրոֆիլի հետ կապված հողային հաշվեկշիռը 

(տվյալները՝ ըստ համայնքապետարանի) 

Թիվ Բնակավայր Վարելա-

հող, 

հա 

Արոտա-

վայր, 

հա 

Խոտ-

հարք, 

հա 

Անտառ, 

հա 

Բնակավայրի, 

արտադրա-

կան և այլն 

Ընդհանուր 

տարածքը, 

հա 

1 Արփենի 425,87 1349,32 37,57 41,15 126,22 1980,13 

2 Բաշգյուղ 209,22 1046,94 51,27 118,51 150,79 1576,73 

3 Գոգհովիտ 321,04 552,85 3,61 40,89 153,90 1072,29 

4 Թորոսգյուղ 378,88 644,82 15,59 93,66 92,86 1225,81 

5 Լեռնագյուղ 318,42 1514,12 107,57 232,27 63,85 2236,23 

6 Կաքավասար 182,59 1012,11 107,31 40,36 121,80 1464,17 

7 Հարթաշեն 363,57 1675,32 672,66 5,68 232,92 2950,15 

8 Հողմիկ 333,60 881,06 25,13 0 156,58 1396,37 

9 Ձորաշեն 445,60 2018,96 105,22 138,46 479,02 3187,26 

10 Մուսայելյան 481,05 2483,80 361,90 72,88 348,56 3748,19 

11 Սալուտ 226,04 219,63 35,26 33,87 30,57 545,37 

12 Սարապատ 168,98 1564,08 16,50 0 254,20 2003,76 

13 Վարդաղբյուր 495,71 126,13 155,20 44,44 54,54 876,02 

14 Ցողամարգ 622,91 926,30 43,74 0 230,45 1823,40 

15 Փոքր Սարիար 294,84 840,28 64,51 30,10 149,73 1379,46 

Ընդամենը 5268,32 16855,72 1803,04 892,27 2645,99 27465,34 

 

o Տնտեսության հիմնական ճյուղը գյուղատնտեսությունն է, որտեղ զբաղված են տնային 

տնտեսությունների մոտ 90 %-ը։ 

 

▪ Սարապատ համայնքի տնտեսության մրցակցային առավելությունները 
 

1) Մասնագիտական և բանվորական ներուժի առկայությունը։ 

2) Մեծաքանակ վարելահողերը, արոտավայրերը և խոտհարքները։  

3) Ոռոգման և խմելու ջրի մեծ պաշարների առկայությունը։  

4) Վերականգնվող էներգետիկայի զարգացման համար նպաստավոր պայմանները, 

արեգակնային ճառագայթման ներուժը՝ մոտ 1700 կՎտ*ժ/տարի, հողմային 

էներգետիկայի և կենսազանգվածի մեծ հնարավորությունները։ 

5) Տուրիզմի տարբեր ենթատեսակների զարգացման բացառիկ հնարավորությունները։ 

6) Հարուստ կենսաբազմազանությունը, բնական լանդշաֆտների բազմազան 

համայնապատկերները, ալպյան և մեձալպյան մարգագետինները և գորգերը, 

անտառները։ 

7) Բնության և պատմաճարտարապետական հուշարձանները, հնագույն բնակատեղիները, 

կիկլոպյան ամրոցները։ 

8) Խմելու և հանքային ջրերի որակյալ պաշարները։ 

9) Ձմռան ժամանակաշրջանում առատ ձյունը տարածաշրջանով ձգվող մեղմաթեք 

սարալանջերին՝ ձմեռային սպորտաձևերի գրավիչ պայմանների առկայությունը։  

 

 
Նկար 9․ Հողմաջուր գետի հովիտը Գոգհովիտ – Թորոսգյուղ տեղամասում 

 

▪ Առկա տնտեսությունը 

o Տարածաշրջանի բնակչությունը առավելապես զբաղվում է գյուղատնտեսությամբ՝ 

անասնապահությամբ և բուսաբուծությամբ: Գյուղատնտեսությունը վարվում է 

նախալեռնային և լեռնային բնակլիմայական և ագրոտեխնիկական պայմաններին 

բնորոշ ձևերով բուսաբուծության և անասնապահության տեսքով, տարածված 

զբաղմունք է նաև մեղվապահությունը, իսկ պտղաբուծությունը ունի փոքր ծավալներ և 

առավելապես զարգացած է տարածաշրջանի հարավային 4 գյուղերում։ 

o Բուսաբուծությունը իրականացվում է անհատական գյուղացիական տնտեսությունների 

միջոցով, սեփականաշնորհված, տնամերձ և վարձակալված, գյուղատնտեսության 

վարման համար համեմատաբար նպաստավոր հողատեսքերի վրա։ Մշակվող 

հիմնական մշակաբույսերն են հացահատիկային կուլտուրաները, կերային 

խոտաբույսերը (կորնգան, առվույտ և այլն), բանջարաբոստանային կուլտուրաները և 

կարտոֆիլը։ Բուսաբուծության զարգացման խոչընդոտներից են, մասնավորապես, 

ոռոգման, պարարտացման և գյուղտեխնիկայի բարելավման խնդիրները։ Համայնքում 

գրեթե ամենուր առկա է ոռոգման ջուր, սակայն ոռոգման ցանցը քայքայված է։ Համայնքը 

վերջերս ձեռք է բերել նոր գյուղտեխնիկա՝ մեկ կոմբայն, երկու տրակտոր, երեք 

մոտոբլոկ, իսկ համայնքի բնակավայրերում առկա տեխնիկայի մնացած մասը, 

հիմնականում, մաշված վիճակում է։ Դեռևս մշակվում է վարելահողերի մոտ 17 տոկոսը, 

մնացած մասը հիմնականում օգտագործվում է որպես խոտհարք։ Վերջին տարիներին 

նկատվում է մշակվող վարելահողերի բաժնեմասի որոշակի աճ։ 

 

Աղյուսակ 5․ Ցանվող մշակաբույսերի ցուցանիշները Սարապատ համայնքում (տվյալները ըստ 

համայնքապետարանի) 

Մշակաբույսեր 

 

2018թ․ դրությամբ 

մշակվող, (հա) 

Զարգացման 

Ցուցանիշներ, (հա) 

Գարի 195,35 1000 

Ցորեն 171,1, որից 

աշնանացան՝ 131,1 

1500 

Կարտոֆիլ 52,5 200 

Առվույտ 24 500 

Կորնգան 8,3 300 

Վարսակ 388,2 1000 

Այլ 

▪ Հաճար 

▪ Ոսպ 

▪ Հնդկացորեն 

▪ Կտավհատ 

▪ Սիզախոտ 

 

4 

8 

3 

1 

25 

716 

«Նոր» մշակաբույսեր  52 

Ընդամենը 880,45 5268 

 

Այսպիսով, Սարապատ համայնքի 15 բնակավայրերը միասին ունեն մոտ 5268 հա վարելահող: 

Ներկայումս մշակվում է մոտ 880 հա-ը (մոտ 16,71%-ը): Վարելահողերի մեծ մասը բաժին է 

ընկնում հացահատիկային մշակաբույսերին՝ մոտ 715 հա:  

 

Թիրախային տարածաշրջանում անասնապահությունը վարվում է անհատական 

գյուղացիական տնտեսությունների կողմից, խոշոր ֆերմերային տնտեսություններ չկան։ 

Բնակավայրերում անասնապահությամբ զբաղվում են տնտեսությունների մոտ 90%-ը։ 

Համայնքում բավականին մեծ տարածքներ են գրավում ալպիական գոտիները, սակայն 

կաթնատվությունը գտնվում է միջին մակարդակի վրա։ Անասնապահության մեջ գերակշռում է 

կովերի «կովկասյան գորշ» ցեղատեսակը, որի կաթնատվությունը, տեղի պայմաններում 1200–

1800 լիտր/տարի է։ Կաթի հիմնական մասը հանձնվում է մթերող կազմակերպություններին։ 

Տարածված է նաև ոչխարաբուծությունը։  

Աղյուսակ 6․ Անասնապահությունը Սարապատ համայնքում (2016 թվականի տվյալները՝ ըստ 

հնգամյա զարգացման ծրագրի, 2018 թվականի տվյալները՝ ըստ համայնքապետարանի) 

Անասնապահություն  Քանակ 

2016թ․ 

Քանակ 

2018թ․ 

Խոշոր եղջերավորներ / այդ 

թվում՝ կովեր 

8543 / 3869 9465 / 3890 

Ոչխարներ / այծեր Ընդամենը 

10500 

12450 / 835 

Խոզեր 271 727 
 

o Համաձայն աղյուսակ 6-ում բերված տվյալների 2016-2018թթ․ ընթացքում համայնքում 

անասնապահությունը ունեցել է նկատելի աճ։  

o Համայնքի հնգամյա զարգացման ծրագրում բերված տվյալների համաձայն 

տարածաշրջանում մեղվաընտանիքների թիվը կազմում է՝ 926։  

o Գյուղմթերքների մի մասը սպառվում է հենց տնտեսություններում, մյուս մասը, բացի 

Գյումրու շուկայից, իրացվում է հանրապետության խոշոր քաղաքների շուկաներում։  

o Տեղական տնտեսության կառուցվածքը հավասարակշռված չէ, այն իմաստով, որ 

զբաղվածության հիմնական ոլորտները հանդիսացող բնագավառներում, ինչպիսին են՝ 

գյուղատնտեսությունը, արդյունաբերությունը, շինարարությունը, առևտրի և 

սպասարկման ոլորտը, հասարակական հատվածը (կրթական, առողջապահական, 

մշակութային և այլն), ոլորտների համամասնության խզվածությունը ավելի քան 80% է 

(oրինակ, արդյունաբերության և գյուղատնտեսության ոլորտների պարագայում):  

o Ընդհանուր առմամբ գյուղատնտեսության ոլորտում, այդ թվում նաև որպես 

ինքնազբաղվածություն, աշխատում է աշխատունակ բնակչության մոտ 90%-ը։ 

o Տարածաշրջանում գործող փոքրաթիվ ձեռնարկությունների թվում կա պանրի 

արտադրամաս՝ Մուսայելյանի «Աշոցք» պանրի գործարանը (60 տ/տարի 

արտադրողականությամբ և 15 աշխատատեղով)։ Գործող ալրաղացներ չկան։  

o Սպասարկման ձեռնարկությունները, հիմնականում, մթերային խանութներ են։ Թվով 6 

բնակավայրերում գործում է ընդհանուր առմամբ 10 մթերային խանութներ, որոնք 

գրանցված են որպես անհատ ձեռնարկատերեր։ Կա նաև արոտների օգտագործման 

սպառողական մեկ կոոպերատիվ (Հարթաշենում), ինչպես նաև մեկ հանրային սննդի 

օբյեկտ և մեկ ճամբարային համալիր (Թորոսգյուղում)։ 

o Որպես նոր տնտեսական գործունեության ոլորտ, տարածաշրջանում սկզբնավորվել է, 

առայժմ փոքրածավալ ջերմատնային տնտեսությունների հիմնումը (Թորոսգյուղ, 

Ցողամարգ), որոնք ապահովում են բարձրորակ արտադրանք և իրացնելու 

հիմնախնդիրներ չունեն։ Թորոսգյուղում ջերմատների կառավարման նպատակով 

հիմնվել է սպառողական կոոպերատիվ, որը դեռևս կառավարման հետ կապված 

խնդիրներ ունի։ 

o Բացի ուսումնական, առողջապահական և այլ հանրային հաստատություններից 

տարածաշրջանի գործատուների մեջ իրենց տեղը ունեն նաև կոմունալ ոլորտի 

ձեռնարկությունները (էլեկտրամատակարարման և ջրամատակարարման), որոնք 

ընդհանուր առմամբ տարածաշրջանում ապահովում են մի քանի տասնյակ 

աշխատատեղեր։ 

 

 

2․2 Ընթացիկ էներգետիկ իրավիճակը 

 

▪ Առկա էներգետիկ ենթակառուցվածքները 
 

o Ամբողջ տարածաշրջանում էլեկտրաէներգիան մատակարարվում է կենտրոնական 

բաշխիչ ցանցի կողմից։ Տարածաշրջանում որևէ խոշոր էլեկտրակայան չկա։  

o Առկա են 2 արևային ֆոտոէլեկտրական կայաններ՝ 20 և 1,2կՎտ դրվածքային 

հզորությամբ (Թորոսգյուղի ճամբարային համալիրում և ջերմոցային տնտեսությունում)։  

o Համայնքի 15 բնակավայրերից ոչ մեկը գազաֆիկացված չէ։ Տարբեր էներգակիրների 

թվում օգտագործվում է նաև բալոններով տեղափոխվող հեղուկ գազ՝ խոհանոցների 

էներգետիկ կարիքների համար։ 

o Տնային տնտեսությունները ջեռուցվում են վառելափայտով և աթարով։ Մեկ տնային 

տնտեսությունը միջին հաշվով օգտագործում է 6-12 խոր․մ վառելափայտ (որի 

շուկայական արժեքը կազմում է մոտ 22,5 հազ․ դրամ/խոր․մ) և 10-18 խոր․մ աթար։ 

o Տարածաշրջանում կենտրոնացված ջերմամատակարարման կաթսայատներ չեն 

գործում։ Չկան նաև կենսագազի կայաններ, չնայած որ համայնքը գտնվում է 

անասնապահական շրջանում և ամենուր կարելի է նկատել գոմաղբի կուտակումներ։  

o «Էներգետիկ» մշակաբույսեր տարածաշրջանում չեն մշակվում, չնայած որ կան 

ճահճային և այլ տիպի ոչ նպաստավոր հողատարածքներ, որտեղ մեծ 

արդյունավետությամբ կարելի է ներդնել այդպիսի բուսատեսակների  մշակություն։ 

o Տնային տնտեսությունները ջրի տաքացման նպատակով հիմնականում օգտագործում են 

էլեկտրաէներգիա, իսկ ջեռուցման սեզոնին, որը կազմում է ոչ պակաս 7 ամիս, նաև 

վառելափայտ/աթար։ 6 տնային տնտեսություններ ունեն արևային ջրատաքացուցիչներ 

(Ցողամարգում), որոնք բնական շրջանառությամբ վակուումացված խողովակներով 

համակարգեր են և մոտ 80%-ով լուծում են կենցաղային տաք ջրի խնդիրը։ 

o Թիրախային տարածաշրջանի ոչ մի հաստատությունում և օբյեկտում  կենտրոնացված 

ջերմամատակարարում չի իրականացվում։ Հանրային նշանակության 

հաստատությունները ջեռուցվում են վառելափայտի և հեղուկ վառելիքի (դիզելային 

վառելիք) վառարաններով, մասնակիորեն նաև էլեկտրաէներգիայի միջոցով։ Հատկապես 

դպրոցներում դիզելային վառելիքի օգտագործումը կենցաղային տեսակետից 

անհարմար, իսկ առողջապահական տեսակետից խիստ վտանգավոր միջոց է սաների և 

աշխատակազմի անդամների համար։ 

Գծանկար 1․ Թիրախային տարածաշրջանում տնային տնտեսությունների հարաբերակցությունը 

ըստ ջեռուցման համար օգտագործվող վառելիքի հիմնական տեսակների (տվյալների աղբյուրը․ 

բանավոր հարցումներ բնակիչների և ՏԻՄ-ի շրջանում, 2018թ․) 

Ծանոթություն։ Տնային տնտեսությունների 78%-ը, որոնք որպես ջեռուցման հիմնական աղբյուր 

օգտագործում են աթար, որոշակի չափով օգտագործում են նաև վառելափայտ։ 
 

Աղյուսակ․ 7 Թիրախային տարածաշրջանում տնային տնտեսությունների տարեկան ընդհանուր 

էներգիայի ծախսը, գնահատական, ՄՎտ*ժ 

Թիվ Բնակավայրը Տնային 

տնտեսությունների 

քանակը  

Տարեկան ծախսվող 

էներգիան, 

ՄՎտ*ժ 

1 Արփենի 96 1536 

2 Բաշգյուղ 20 320 

3 Գոգհովիտ 72 1152 

4 Թորոսգյուղ 78 1248 

5 Լեռնագյուղ 8 128 

6 Կաքավասար 22 352 

7 Հարթաշեն 32 512 

8 Հողմիկ 125 2000 

9 Ձորաշեն 63 1008 

10 Մուսայելյան 79 1264 

11 Սալուտ 17 272 

12 Սարապատ 31 496 

13 Վարդաղբյուր 22 352 

14 Ցողամարգ 124 1984 

15 Փոքր Սարիար 46 736 

Ընդամենը 835 13360 

Ծանոթություն։ Թիրախային համայնքը գտնվում է երկարատև և ցուրտ ձմեռներ ունեցող 

տարածաշրջանում, որտեղ տնային տնտեսությունների միջին տարեկան էներգետիկ ծախսը 

կազմում է ավելի քան 16 ՄՎտ*ժ (համաձայն մեր կողմից կատարված հաշվարկի, օգտագործելով ՀՀ 

էներգետիկ հաշվեկշռի տվյալները․ http://r2e2.am/wp-content/uploads/2017/07/Balance.pdf)։  

Տնային տնտեսությունների հարաբերակցությունը ըստ 

ջեռուցման համար օգտագործվող էներգիայի 

հիմնական աղբյուրների 

Վառելափայտ․ 20%

Այլ աղբյուրներ․ 2%

Աթար․ 78% 

http://r2e2.am/wp-content/uploads/2017/07/Balance.pdf

2․3 Ենթակառուցվածքների և կոմունալ ծառայությունների առկայությունը և վիճակը (բացի 

էներգետիկայից) 
 
 

1) Խմելու ջրի համակարգեր և կոյուղի։ Համայնքային սպասարկման տակ գտնվող ցանցերը 

հիմնականում ունեն նորոգման կարիք, առկա է ջրի բավականին մեծ կորուստներ։ 

Համեմատաբար բարվոք է «Վիոլիա Ջուր» ընկերության սպասարկման տակ գտնվող 

ցանցերը, որոնց պարագայում, համապատասխան բնակավայրերի բնակիչները ջրի 

դիմաց վճարում են 153-180 դրամ/խոր․մ սակագնով։ Կոյուղու համակարգեր գործում են 

միայն 5 բնակավայրերում, որոնցում նույնպես կա նորոգման կարիք։ 

 

2) Ոռոգման ջրի համակարգեր։ Ոռոգման ջուր առկա է ամբողջ տարածաշրջանում, սակայն 

ցանցը, որը կառուցված է եղել դեռևս խորհրդային ժամանակաշրջանում, ամբողջովին 

քայքայված է, կան մասամբ գործող առանձին տեղամասեր (Հողմիկ-Գոգհովիտ)։ Առկա 

ոռոգումը իրականացվում է բացառապես ինքնահոս եղանակով։ 

 

3) Հակակարկտային կայաններ։ Այդպիսի ենթակառույցներ տարածաշրջանում չկան։ 
 

4) Աղբահանություն։ Այդպիսի ծառայություններ տարածաշրջանում չեն իրականացվում։ 
 

5) Ճանապարհային ցանց։ Տարածաշրջանով անցնող միջպետական մայրուղու հատվածը 

գտնվում է միջին կամ բավարար վիճակում, որում պարբերաբար իրականացվում է 

փոսային նորոգումներ։ Միջբնակավայրային և գյուղամիջյան ճանապարհների ճնշող 

մեծամասնությունը հողածածկ են, որոնք պահանջում են հետևողական և պարբերական 

հարթեցման աշխատանքներ։ Այն հատվածներում, որտեղ նման աշխատանքներ չեն 

կատարվել՝ ճանապարհները գտնվում են վատ վիճակում։ Գարնանային հեղեղները 

հողածածկ ճանապարհներին մեծ ավերածություններ են պատճառում։ Հատկապես 

ձմռան ժամանակահատվածում ճանապարհային հիմնախնդիրը իրեն զգացնել է տալիս 

ամբողջ սրությամբ, մշտապես զգացվում է ձնամաքրման կարիք, այդ նպատակով 

համայնքը ձեռք է բերել երկու տեխնիկա-մեխանիզմ։  
 

6) Միջհամայնքային հանրային տրանսպորտ։ Դեպի մարզկենտրոն գործում է միայն ձորի 

հատվածի – Սալուտ տարածքի գյուղերի համար ծառայող հանրային տրանսպորտը, այն 

էլ շաբաթական 3 օր։ Մեր կողմից կատարված հարցումները ցույց են տվել, որ հանրային 

տրանսպորտը որպես շատ հրատապ խնդիր (երբեմն, որպես գյուղի ամենահրատապ 

խնդիր) համարում են մայրուղուց ավելի հեռու գտնվող գյուղերի բնակիչները՝ Հողմիկ, 

Ձորաշեն, Լեռնագյուղ, Սարապատ, Արփենի և այլն։ Որպես հիմնական 

տրանսպորտային միջոց օգտագործվում են սեփական ավտոմեքենաները։ 
 

7) Հանրակրթական դպրոցներ։ 15 բնակավայրերից միայն 8-ում կան միջնակարգ դպրոցներ։ 

Մեկ բնակավայրում կա հիմնական դպրոց, 4-ում գործում են տարրական դպրոցներ, 

որից 3-ը ուղղակի տարրական դասարաններ են հարևան գյուղերում գործող դպրոցների 

կազմում։ Իսկ 2 գյուղերում ընդհանրապես դպրոց կամ դասարաններ չեն գործում 

(Լեռնագյուղ, Բաշգյուղ)։ Միջնակարգ դպրոցներից 6-ում գործում են նաև 

նախակրթարաններ։ Համայնքի ոչ մի բնակավայրում մանկապարտեզներ չկան։ 

Դպրոցների այսպես կոչված «օպտիմալացումը» հանդիսանում է բնակչության 

արտահոսքի և լքված գյուղերի առաջացման հիմնական պատճառը։ 

8) Բուժկետ։ Բուժկետեր գործում են միայն 13 գյուղերում։ Մնացած 2 գյուղերը օգտվում են 

հարևան գյուղերի ծառայությունից։ 

 
9) Մշակույթի տներ և ակումբներ։ Մշակույթի տներ կան միայն Թորոսգյուղում, 

Գոգհովիտում և Արփենիում, իսկ ակումբ՝ Հողմիկում։ 
 

10) Փողոցային լուսավորություն։ Բոլոր գյուղերում այդ ծառայությունը անբավարար է, 

բնակչությունը նշում է լուսավորության կետերի ավելացման և գյուղամիջյան 

տարածքներում դրանց հավասարաչափ տեղաբաշխման կարիքը։ Նոր ավելացվող 

կետերի պարագայում նախընտրելի է տեղադրել LED տիպի էներգաարդյունավետ 

լամպեր, որոնք 8-10 անգամ արդյունավետ են սովորական շիկացման լամպերի 

համեմատությամբ։  
 

 
Նկար 10․ Տեսարան Լեռնագյուղից 

2․4 Հրատապ հիմնախնդիրները և զարգացման առաջարկությունները ըստ տեղական 

բնակչության և ՏԻՄ ներկայացուցիչների 

 

Աղյուսակ 8․ Համայնքի կազմում ընդգրկված բնակավայրերի հրատապ հիմնախնդիրները և 

զարգացման առաջարկությունները ըստ տեղական բնակչության և ՏԻՄ ներկայացուցիչների 
 

Թիվ Բնակավայրը Առկա հիմնախնդիրները 

 

Զարգացման 

առաջարկությունները 

 

1 Արփենի 1) Խմելու ջրի կորուստները 

2) Չկա ժամանցի վայրեր 

3) Եկեղեցու բարեկարգման կարիք 

4) Գյուղամիջյան ճանապարհների 

անբարեկարգ լինելը 

5) Ոռոգման ջրի և ցանցի խնդիրներ 

6) Դեպի մարզկենտրոն հանրային 

տրանսպորտի բացակայություն 

7) Խաղասենյակի բացակայություն 

8) Փողոցային լուսավորությունը 

անբավարար է 

9) Գյուղմթերքների վերամշակման 

գործարանների կարիք 

10) Մշակույթի և սպորտային 

ենթակառուցվածքների կարիք 

11) Գազաֆիկացման կարիք 

12) ՏԻՄ-ում բնակավայրը չունի 

ավագանու անդամ  

13) Գյուղմթերքների իրացման խնդիր 

14) Բրդի և պանրի վաճառքի խնդիր 

15) Մրգատու այգիների ավելացման 

կարիք 

16) Անտառի պահպանման և 

ընդլայնման խնդիր 

17) Հակակարկտային կայանքի 

անհրաժեշտություն 

18) Աղբահանության խնդիր 

19) Մարզադաշտի գույքի կարիք 

20) Կոյուղու բացակայություն 

21) Երաժշտական խմբակի կարիք 

22) Սպորտդահլիճի վերանորոգման 

խիստ կարիք 

 

1) Հուշարձանի բարեկարգում 

2) Ժամանցի հանրային այգու 

հիմնում, մանկական ժամանցի 

վայրի ստեղծում 

3) Գյուղի դիմացի սարերը կապող 

ճոպանուղու կառուցում 

4) Երկրորդ աշխարհամարտի 

հուշահամալիրի թանգարանի 

կառուցում 

5) Փողոցների ասֆալտապատում 

6) Դեպի մարզկենտրոն 

հանրային տրանսպորտի 

կազմակերպում  

7) Վառելիքային բրիկետների 

արտադրության հիմնում 

8) Դեպի մերձակա կիկլոպյան 

ամրոց տանող արահետի 

բարեկարգում 

9) Սպորտ դահլիճի 

վերանորոգում և կահավորում 

2 Բաշգյուղ 1) Գյուղում դպրոցի բացակայությունը 

2) Խմելու ջրի համակարգի նորոգման 

կարիք 

3) Ոռոգման ցանցի բացակայությունը 

4) Փողոցային լուսավորության խնդիր 

5) Գազաֆիկացման խնդիր 

6) Գյուղտեխնիկայի խնդիր, որի 

պատճառով դաշտավարություն չի 

իրականացվում 

7) Բացի գյուղատնտեսությունից այլ 

ոլորտներում աշխատատեղերի 

ստեղծման կարիք 

8) Հանդիսությունների սրահի խնդիր 

1) Ջերմոցային 

տնտեսությունների հիմնում 

2) Կարի արտադրամասի 

հիմնում, հնարավոր է նաև 

հարևան գյուղերի հետ 

համատեղ 

3) Մոտ 250 գմ ոռոգման 

խողովակաշարի կառուցում 

4) Դաշտամիջյան 

ճանապարհների նորոգում 

5) Սպանդանոցի կառուցում 

6) Տուրիզմի զարգացման 

ենթակառույցների կառուցում 
 

3 Գոգհովիտ 1) Աղբահեռացման խնդիր 

2) Կոյուղու բացակայություն 

3) Փողոցային լուսավորությունը շատ 

սահամանափակ է, կա 25 կետի 

ավելացման կարիք 

4) Մշակույթի տան և կինոդահլիճի 

վերանորոգման կարիք 

5) Գազաֆիկացման կարիք 

6) Աշխատատեղերի կարիք 

7) Գյուղտեխնիկայի խնդիր 

8) Ոռոգման ցանցի վիճակը 

9) Համայնքային պտղատու այգիների 

(մոտ 5հա) բարելավման և 

ավելացման կարիք 

10) Մշակվող վարելահողերի 

ավելացման խնդիր 

1) Սերմերի զտման կայանի 

կառուցում 

2) Տուրիզմի զարգացման 

ենթակառույցների ստեղծում 

3) Ձկնաբուծական 

տնտեսությունների հիմնում 

4) Նոր այգիների հիմնում և 

պտղի վերամշակման 

ձեռնարկությունների 

կառուցում 

5) Փողոցային լուսավորության 

ցանցի ընդլայնում 

6) Ջերմատնային 

տնտեսությունների հիմնում 

7) Հատապտղային տիպային 

այգիների հիմնում 
 

4 Թորոսգյուղ 1) Խմելու ջրի խնդիր 

2) Փողոցային լուսավորության 

կետերի պակաս (20-ով) 

3) Կոյուղու ցանցի նորոգման խնդիր  

4) Մշակույթի տունը չի գործում 

5) Հանգստի գոտու խնդիր 

6) Ջերմատնային տնտեսության 

ուսումնասիրության կարիք 

7) Գազաֆիկացման խնդիր 

8) Բնական անցանկալի երևույթներին 

(կարկուտ, սելավ, երաշտ) 

դիմակայելու միջոցների կարիք 

1) Էկոտուրիզմի կազմակերպում 

2) Դաշտավարության 

զարգացում 

3) Վարկային էժան միջոցների 

ապահովում 

4) Հակակարկտային կայանների 

կառուցում 

5) Արտադրական օբյեկտների 

զարգացում 

6) Բարձրարժեք և բարձրորակ 

գյուղատնտեսություն 

7) Զբաղվածության ավելացում 

9) Մշակվում է վարելահողերի միայն 

30 %-ը 

10) Կոոպերատիվի կազմակերպական 

խնդիրներ 

11) Ֆուտբոլի դաշտի վերանորոգման 

կարիք 

8) Նոր տեխնոլոգիաների 

ներդնում 

9) Զարգացնել 

գյուղատնտեսության 

տեխնոլոգիաները և նոր 

ուղղություններ 
 

5 Լեռնագյուղ 1) Դպրոցի բացակայությունը  

2) Գյուղ հասնող ճանապարհի 

անբարեկարգ լինելը 

3) Աշխատուժի խիստ պակասը՝ 

հովիվներ, կթվորուհիներ և այլն 

4) Բուժկետի բացակայությունը 

5) Բնակչության արտագաղթը 
 

1) Տուրիզմի զարգացման 

ծրագրերի իրականացում 

2) Անասնագոմերի կառուցում 

կամ վերակառուցում 

3) Ճանապարհների 

բարեկարգում 

6 Կաքավասար 1) Խմելու ջրագծի խնդիր 

2) Հին եկեղեցու վերանորոգում 

3) Համայնքային կենտրոնի խնդիր 

4) Չկա հանդիսությունների սրահ 

5) Դաշտավարությունը վատ 

վիճակում է 

6) Առկա է խլուրդների և այլ 

կրծողների խնդիր 

7) Գյուղում մշակութային կյանքը 

բացակայում է 

8) Անասնապահության ցածր 

եկամտաբերությունը 

9) Չկա ոռոգման ցանց 

10) Հանրային տրանսպորտը 

շաբաթվա 4 օրերին չի գործում 
 

1) Ջերմատնային 

տնտեսությունների հիմնում 

2) Դաշտավարության հետ 

կապված բոլոր 

հիմնախնդիրների լուծման 

ծրագրերի իրականացում 

3) Խմելու ջրագծի վերանորոգում  

 

 

7 Հարթաշեն 1) Ճանապարհների վատ վիճակը 

2) Անասնախմոցների կարիք 

3) Ջրամբարի խնդիր 

4) Փողոցային լուսավորության 

բացակայություն 

5) Հանդիսությունների սրահի 

վերանորոգման կարիք 

6) Սելավների և կարկտահարության 

դեմ պաշտպանության խնդիր 

7) Մշակվող վարելահողերի ցածր 

տոկոս 

8) Նախակրթարանի, 

մանկապարտեզի 

1) Ճանապարհների 

վերանորոգում 

2) Փողոցային լուսավորության 

համակարգի կառուցում 

3) Անասնախմոցների 

կառուցում 

4) Դեգրադացված հողերի 

բարելավում 

5) Տուրիզմի զարգացում  

6) Տարածքի (Զույգաղբյուրի 

քարաշարքերի) 

պատմամշակութային 

արժեքների հանրայնացում 

բացակայություն 

9) Որակյալ սերմերի 

բացակայություն 

10) Գյուղտեխնիկայի անբավարար 

լինելը 

11) Ֆուտբոլի դաշտի 

ցանկապատման և գույքի կարիք 

12) Կլիմայի փոփոխության 

բացասական ազդեցություններ 

հողերի և արոտների վրա  
 

 

8 Հողմիկ 1) Վառելիքի խնդիր 

2) Սերմացուի խնդիր 

3) Հանրային տրասպորտ չկա 

4) Ճանապարհների վատ վիճակ 

5) Ոռոգման ցանցի խնդիր 

6) Աշխատատեղերի խնդիր 

7) Մշակույթի տան (ակումբի և 

գրադարանի) նորոգման կարիք 

8) Գազաֆիկացման կարիք 

9) Կարկտահարությունից 

պաշտպանվելու խնդիր 

10) Դպրոցի նորոգման կարիք 

11) Կոյուղի չկա 

12) Միջհամայնքային 

ճանապարհների 

անբարեկարգություն 

13) Եկեղեցու նորոգման կարիք 

14) Գյուղմթերքների իրացման ցածր 

գներ 

15) Այգիների ընդլայնման խնդիր 

16) Ֆուտբոլի դաշտի և 

սպորտհրապարակի խնդիր, կա 

ցանկապատման կարիք 

17) Երեխաների և երիտասարդների 

խմբակների բացակայություն 

18) Երիտասարդների համայնքում 

ամուսնանալու դժվարություն և 

մնալու մոտիվացիայի պակաս 

19) Թափոնների կառավարման 

խնդիրներ 

1) Մրգերի չորանոցի կառուցում 

2) Գյուղմթերքների իրացման 

հարցի լուծում 

3) Հակակարկտային կայանների 

կառուցում 

4) Տուրիզմի զարգացման 

ծրագրերի իրականացում 

5) Ոռոգման ջրագծի 

վերակառուցում (6 կմ) 

6) Հանրային տրանսպորտի 

խնդրի լուծում 

7) Կլիմայի փոփոխության 

նկատմամբ 

հարմարվողականության 

ծրագրեր 

8) Համայնքային շինության 

վերանորոգում 

9) Աշխատատեղերի ստեղծում 

10) Կաթի վերամշակման կետի 

ստեղծում 

11) Կոյուղու ցանցի 

վերակառուցում 

12) Թափոնների կառավարման 

համակարգի ստեղծում 

13) Գյուղատնտեսության մեջ նոր 

տեխնոլոգիաների ներդնում 

14) Մեղվապահության 

զարգացում 

15) Արևային PV կայանների 

կառուցում 

9 Ձորաշեն 1) Ճանապարհների խնդիր 

2) Խմելու ջրագծի ինժեներական 

խնդիրներ 

3) Գերեզմանոցի ցանկապատման 

խնդիր 

4) Մշակույթի տան կամ ակումբի 

խնդիր, զբաղմույնքի, հանգստի 

վայրի բացակայություն  և գույքի 

կարիք 

5) Մանկապարտեզի բացակայություն 

6) Փոքր տրակտորների, ակոսահանի 

կարիք 

7) Կոյուղու ցանցի կարիք 

8) Աղբահանության խնդիրներ 

9) Գյուղում մարզային 

հեռուստաալիքների 

բացակայություն 

 

1) Մայրուղուց մինչև գյուղ բերող 

ճանապարհի 

ասֆալտապատում 

2) Հեղեղատարների կառուցում 

3) Գերեզմանոցի ցանկապատում 

4) Եկեղեցու վերակառուցում 

5) Ջերմոցների կառուցում 

6) Տուրիզմի զարգացման 

ծրագրերի իրականացում 

7) Խաղահրապարակի 

վերանորոգում, 

վերակառուցում 

 

10 Մուսայելյան 1. Արոտների ջրարբիացման 

(անասնախմոցների) խնդիր 

2. Կոյուղու խնդիր 

3. Խմելու ջրի սակագնի (180 

դրամ/խոր․մ) բարձր լինելը 

4. Գիշերային լուսավորության 

բարելավման խնդիր 

5. Գազաֆիկացման կարիք 

6. Կարկուտներից և ուժեղ քամիներից 

պաշտպանվելու միջոցների խնդիր 

7. Ֆուտբոլի դաշտի և 

խաղահրապարակի բարեկարգման 

կարիք 

8. Եկեղեցու վերանորոգման կարիք 

9. Անասնապահության ցածր 

եկամտաբերություն 

10. Մշակվող վարելահողերի 

ավելացման հիմնախնդիրներ 

11. Հանրային տրանսպորտի 

բացակայություն 

12. Ճանապարհների անբարեկարգ 

վիճակ 

13. Մշակույթի տան խնդիր 

 

1. Հանդիսությունների սրահի 

վերանորոգում 

2. Մանկապարտեզի հիմնում 

3. Եկեղեցու վերանորոգում 

4. Ժամանցի կենտրոնի, 

մշակույթի կենտոնի հիմնում 

5. Դաշտային ճանապարհների 

նորոգում 

6. Ճանապարհների 

վերանորոգում 

7. Արոտների ջրարբիացում 

8. Գազաֆիկացում 

9. Փողոցային լուսավորության 

ցանցի ընդլայնում 

10. Գյուղում ՎԷԱ 

տեխնոլոգիաների ներդնում  

11 Սալուտ 1) Միջնակարգ դպրոցի 

բացակայությունը 

2) Մշակույթի տան խնդիր 

3) Հանգստի և ժամանցի վայրի 

բացակայություն 

4) Կոյուղու բացակայությունը 

5) Բուժկետի բացակայությունը 

6) Գիշերային լուսավորության ցանցը 

անբավարար է 

7) Դպրոցի շենքը վատ վիճակում է 

8) Նախակրթարան կամ 

մանկապարտեզի բացակայություն 

9) Սելավներից կամ կարկուտներից 

պաշտպանական միջոցների 

խնդիր 

10) Գերեզմանների ցանկապատի 

բացակայություն 

11) Դաշտամիջյան ճանապահները 

անբարեկարգ են 

12) Գյուղտեխնիկայի բացակայություն 

13) Անասնապահության ցածր 

մթերատվություն 

14) Արոտների պակաս 

15) Մշակվող վարելահողերի ցածր 

տոկոս 

16) Ոռոգման ցանցի բացակայություն 

17) Դեպի Թռչկան ջրվեժ տանող 

ճանապարհի անբարեկարգ 

վիճակը 

18) Սերմերի կարիք 

19) Էժան վարկերի բացակայություն 

 

1) Կաթի վերամշակման 

կենտրոնի հիմնում 

2) Հանդիսությունների սրահի 

կառուցում 

3) Սպորտհրապարակի 

բարելավում, ցանկապատում և 

կահավորում  

4) Աղբյուրների տարածքում 

ռեկրեացիոն 

հնարավորությունների 

ստեղծում 

5) Ֆուտբոլի դաշտի 

բարեկարգում  

6) Էժան վարկերի հարցի լուծում 

12 Սարապատ 1) Խմելու ջրի, ջրահավաք ավազանի 

խնդիր 

2) Ոռոգման ջրի խնդիր  

3) Չկա առևտրի և սպասարկման 

կետեր 

4) Գյուղատնտեսական 

նշանակության հողերի պակաս 

5) Համայնքային շինություն չկա 

6) Նախակրթարանի բացակայություն 

 

1) Ջերմոցների կառուցում 

2) Բրդի վերամշակման կետ, 

թաղիքագործության և 

գորգագործության զարգացում 

3) Էկոտուրիզմի զարգացում 

13 Վարդաղբյուր 1) Անասնախմոցների կարիք 

2) Հուշարձանի և գերեզմանների 

պարսպի կարիք 

3) Բրդի վերամշակման 

հնարավորությունների 

բացակայություն, 

4) Տեղում կաթի վերամշակման 

խնդիր 

5) Հողերի ճահճացման խնդիր 

6) Կոյուղու ցանց գոյություն չունի 

7) Գիշերային լուսավորության 

կետերը անբավարար են 

8) Առկա է վարելահողերի 

դեգրադացիա 

9) Գազաֆիկացման խնդիր 

10) Սելավների և կարկուտներից 

պաշտպանվելու խնդիր 

11) Ժողովրդագրական խնդիր 

12) Նախակրթարանի և 

մանկապարտեզի 

բացակայություն 

13) Ֆուտբոլի դաշտի բարելավման 

կարիք 

14) Եկեղեցու վերակառուցման կարիք 

15) Առևտրի կետի բացակայություն 
 

1) Բրդի վերամշակման կետի 

կառուցում 

2) Սպանդանոցի հիմնում 

3) Կաթի հավաքման կետի 

հիմնում 

4) Հողերի դրենաժային ցանցի 

կառուցում 

5) Մատչելի գներով վառելիքի 

ապահովում 

6) Մատչելի վարկերի 

ապահովում 

7) Գյուղատնտեսության 

ապահովագրություն 

8) Ռեստորանի, հացաթխման 

կետի կառուցում 

9) Ներհամայնքային 

ճանապարհների 

բարեկարգում 

10) Ջրահեռացման ապահովում 

14 Ցողամարգ 1) Անբարեկարգ ճանապարհներ 

2) Ոռոգման ցանցի խնդիրներ 

3) Խմելու ջրի խնդիրներ 

4) Օրվա կարգավորիչ ջրավազանի և 

ջրահավաք ավազանի խնդիր 

5) Փողոցային լուսավորության ցանցի 

խնդիրներ, կետերի անբավարար 

քանակ 

6) Անասունների տեղափոխման 

ճանապարհների վատ վիճակ  

7) Հանդիսությունների սրահի խնդիր 

8) Նկարչական խմբակի 

վերաբացման կարիք 

9) Սպորտդահլիճի բացակայություն 

10)  Մանկապարտեզի 

բացակայություն 

11)  Մշտապես գործող հանրային 

1) Ճանապարհների 

բարեկարգում 

2) Խմելու ջրի ջրավազանի և 

ցանցի վերանորոգում 

3) Ոռոգման ցանցի 

վերանորոգում 

4) Փողոցային լուսավորության 

բարելավում 

5) Կա խմբակների 

կամակերպման կարիք 

6) Սպորտային խմբակի հիմնում 

7) Նախակրթարանի հիմնում 

տրանսպորտի բացակայություն 

12)  Սելավներից և կարկուտից 

պաշտպանվելու միջոցների կարիք 

13)  Վարելահողերի մեծ մասի 

չմշակվելը 

14)  Անասնապահության միաճյուղ 

(տավարաբուծություն) 

զարգացվածությունը  

15)  Գյուղում ավերված և կիսավեր 

շինությունների մեծ քանակություն 

16)  Արոտների դեգրադացիա 

17)  Գերեզմանների ճանապարհի վատ 

վիճակ 
 

15 Փոքր 

Սարիար 

1) Չկա կոյուղու և ջրահեռացման 

համակարգ 

2) Անասնապահության ցածր 

եկամտաբերություն 

3) Մատչելի գյուղվարկեր 

դաշտավարության համար 

4) Գյուղամիջյան անբարեկարգ 

ճանապարհներ 

5) Հեղեղատարների բացակայություն  

6) Խմելու ջրի անբավարար որակ,  

ծավալ և ջրագծի խնդիրներ 

7) Հանդիսությունների տան 

վերանորոգման կարիք 

8) Գազաֆիկացման կարիք 
 

1) Ճանապահների նորոգում 

2) Խմելու ջրի համակարգի 

նորոգում և ջրի ծավալի 

ավելացում 

3) Հանդիսությունների տան 

վերանորոգում 

4) Հեղեղատարների կառուցում 

5) Արևային էլեկտրակայանների 

կառուցում 

6) Արևային ջրատաքացուցիչ 

համակարգերի կառուցում  

7) Տուրիստական 

ենթակառուցվածքների 

ստեղծում 

Ամբողջ համայնքի 

համար 

1) Ոռոգման հիմնախնդիրներ 

2) Վերամշակման արտադրական 

ձեռնարկությունների կարիք 

3) Հակակարկտային կայանքների 

բացակայություն 

4) Աղբահանության բացակայություն 

5) Ճանապարհների բարեկարգման 

խնդիրներ 

6) Հանրային տրանսպորտի կարիք 

7) Տոհմաբուձության ներդրման 

կարիք 

8) Որակյալ սերմերի կարիք, այդ 

թվում «նոր» բուսատեսակների 

ներդրման համար 

1) Դաշտավարության 

զարգացում  

2) Մշակվող տեսակների 

ավելացում (օրինակ, 

սիզախոտ, «էներգետիկ» 

մշակաբույսեր) 

3) Մշակվող հողատարածքների 

ավելացում 

4) Վարսակի 

ցանկատարածքների 

ավելացում, քանի որ 

ստացվում է լավ արդյունք 

5) Այգեգործության զգալի 

ավելացում, հատկապես բարձ 

9) Մեքենա-մեխանիզմների 

տեսականու և քանակի համալրում 

 

բերք ապահովող 

պտղատեսակներով և ավելի 

նպաստավոր ենթաշրջանում 

6) Սերմնազտիչ կայանի 

կառուցում 

7) Տոհմային անասնապահության 

զարգացում 

8) Արևային PV կայանների 

կառուցում, այդ թվում 

սոցիալական խնդիրների 

լուծման նպատակով 

9) Փողոցային լուսավորության 

ցանցերի բարելավում և 

ընդլայնում 

 

 

2․5 Տարածաշրջանի զարգացմանն ուղղված գործողությունների ծրագրերը և 

ռազմավարությունները 

 

o Առաձին Սարապատ միավորված համայնքի համար զարգացման առաջին ծրագիրը 

մշակվել է 2017-2021 թվականների համար։ 

o Հայաստանի տարածքային զարգացման 2014-2025թթ․ ռազմավարությունը 

առանձնացնում է արդյունաբերության և արտահանման, զբոսաշրջության, ՏՀՏ, 

գյուղատնտեսության ու գյուղական տարածքների արդիականացման, սննդի 

արդյունաբերության և ՓՄՁ-ների խնդիրները։ 

o ՀՀ Շիրակի մարզի 2017-2025թթ․ ռազմավարական նպատակները և գերակայությունները 

առանձնացրել են մարզի մրցունակության բարձացման և տնտեսության 

դիվերսիֆիկացման, համապարփակ և կայուն տնտեսության աճի, համաչափ 

զարգացման, մարզի զարգացման գործընթացներում տեղական դերակատարների 

ակտիվության ավելացման, կառավարման հմտությունների բարձրացման խնդիրները։ 

o Մարզի զարգացման ռազմավարության մեջ նշվում է, որ ներկա տնտեսությունը ունի 

հատուկ արտահայտված միաճյուղ զարգացում (գյուղատնտեսության գերակայությամբ)։ 

Տնտեսության նման կառուցվածքը իր մեջ ռիսկեր է պարունակում և անհրաժեշտ է 

խթանել տնտեսության այլ ճյուղեր։ Այս իրավիճակը բնութագրական է թիրախային 

տարածաշրջանի՝ Սարապատ համայնքի բնակավայրերի համար։ 

o Համայնքի 2017 – 2021թթ․ զարգացման հնգամյա ծրագրում ներկայացված են համայնքի 

տեսլականի, ռազմավարության, զարգացման հիմնական նպատակների սահմանումը, 

նախատեսվող և ընթացիկ հանրապետական, մարզային, միջհամայնքային 

համագործակցության և այլ ծրագրեր ու միջոցառումներ, նկարագրված են հրատապ 

լուծում պահանջող և համայնքային ենթակառուցվածքների վերանորոգման, 

վերակառուցման խնդիրներ։  

o Համայնքների զարգացման ծրագրերից բացի, ցանկալի է տարածաշրջաններում ունենալ 

տարածքային պլանավորման հայեցակարգ, որը կներառվի և կհանդիսանա տարածքի 

զարգացման ռազմավարությունների և գործողությունների ծրագրի կարևորագույն 

բաղադրիչներից մեկը։ Այդպիսի խնդրի ներառման գործընթացում կարիք կլինի 

մոբիլիզացնել տարածաշրջանի մասնագիտական և կազմակերպչական ռեսուրսները 

հայեցակարգային ծրագրի մշակման, վարկային և դրամաշնորհային ներդրումների 

ներգրավման ու ենթածրագրերի իրականացման համար։  

o Սույն վերլուծության մեջ ներառված գործողությունների ծրագիրը կարող է հանդիսանալ 

վերոհիշյալ հայեցակարգային ծրագրի ենթածրագրերից մեկը, որը կաջակցի 

տարածաշրջանի գործազրկության մակարդակի և աղքատության նվազմանը, 

միաժամանակ հանդիսանալով նաև սոցիալական, տնտեսական զարգացման 

գործընթացների և, հատկապես, գյուղական զբոսաշրջության ոլորտի  կայուն 

զարգացման տարածաշրջանային գործոն։ 

 

 

▪ Տարածաշրջանի զարգացման գործողությունների ծրագրով ստեղծվող 

հնարավորություններ 

Տարածաշրջանի զարգացման ընդլայնված ծրագիրը կարող է ներառել հետևյալ բաժինները․ 

1) գյուղատնտեսական և ձեռնարկատիրական պլանավորում: Առկա պոտենցիալի 

նախատեսված հաշվառում յուրաքանչյուր տեսակի հումքի և ռեսուրսի համար, հաշվի 

առնելով օգտագործման հնարավոր սահմանափակումները,  

2) մի շարք կարևոր վարչական և տեղական որոշումների կայացում, այդ թվում՝ 

հայեցակարգային, ուղղված ռեսուրսների օգտագործման պայմանների բարելավմանը, 

3) դրամաշնորհների և սուբսիդավորման ներգրավում, որոնցով ֆինանսավորվելու է 

արտադրության և ձեռնարկատիրական ծրագրերը: 

Հանդիսանալով մթերքների խոշոր արտադրող, գյուղատնտեսությունը կարող է 

ֆինանսավորվել տարբեր աղբյուրներից: Ներկայումս ֆերմերները շահույթ են ստանում որոշ 

արտադրատեսակների ուղղակի վաճառքից: Թիրախային տարածաշրջանի համար նոր 

արտադրատեսակների և ծառայությունների իրականացումը հնարավորություն են 

տարածաշրջանը վերափոխելու և աշխուժացնելու առումով։  

Բացի դրանից, ֆերմերները կարող են օգտվել գյուղական զարգացման ծրագրերից, քանի որ նոր 

տեսակի ձեռնարկատիրական գործողությունները բերում են գյուղատնտեսական 

դիվերսիֆիկացիա, ինչը համահունչ է վերևում հիշատակված հանրապետական և մարզային 

ռազմավարությունների և զարգացման գերակա ուղղությունների հետ։ 

3. ՏԱՐԱԾԱՇՐՋԱՆԻ ՆՊԱՏԱԿՆԵՐԻ ՍԱՀՄԱՆՈՒՄ 

 

3.1. Տարածաշրջանի տեսլականը` առկա տնտեսական պրոֆիլի զարգացման, կոմունալ և այլ 

ենթակառուցվածքների բարելավման և վերակառուցման, ինչպես նաև տարածաշրջանի համար 

նոր ոլորտների ներդրման առումով 

 

▪ Առկա տնտեսական պրոֆիլի երկարաժամկետ զարգացում, այդ թվում․ 

o Դաշտավարության ոլորտ․ ցանքաշրջանառության տակ գտնվող հողատարածքները 

կազմում են 5-6 հազ․ հա, այսինքն առկա վարելահողերը 100%-ով (տես աղյուսակ 4-

ը)։  

o Անասնապահության ոլորտ․ առկա անհատական տնտեսությունների զարգացումից 

բացի, տարածաշրջանում առկա են մասնագիտացված անասնապահական 

ֆերմաներ, որոնց ընդհանուր բաժնեմասը տարածաշրջանի անասնապահության 

ամբողջ ծավալում կազմում է մոտ 25 %։ 

o Վերամշակման ոլորտ․ տարածաշրջանը ապահովված է կաթի, մսի, բրդի, մրգի, 

բանջարեղենի և դեղաբույսերի (ինչպես նաև անասնակերերի) վերամշակման 

ձեռնարկություններով, որտեղ վերամշակման ենթարկվող գյուղմթերքները կազմում 

են տեղական արտադրության գյուղմթերքների ընդհանուր ծավալի մոտ 50%-ը։ 

 

▪ Կոմունալ և այլ ենթակառուցվածքների բարելավում և վերակառուցում 

o «Ենթակառուցվածքների և կոմունալ ծառայությունների առկայությունը և վիճակը» 

(1,3) բաժնում նկարագրված հիմնախնդիրների լուծման արդյունքում՝ դրանց 

բացակայություն։ 

o Էներգետիկ ենթակառուցվածքների ոլորտի զարգացումը նոր ուղղություններով։ 

1) Տարածաշրջանի տնային տնտեսությունների մեծ մասը (շուրջ 500 տնային 

տնտեսություններ) ապահովված են անհատական արևային ջրատաքացուցիչ 

համակարգերով, մասնավորապես, վակուումացված խողովակներով, բնական 

շրջանառությամբ և 200-300լ տարողությամբ ջրի բաքերով համալրված 

համակարգերով, որոնց շնորհիվ ապահովվում է կենցաղային տաք ջրի 

մատակարարում և դրա շնորհիվ՝ հարմարավետ բնակության պայմաններ։ 

2) Տարածաշրջանի հանրային օբյեկտների ջեռուցումը իրականացվում է ՎԷԱ 

տեխնոլոգիաների կիրառմամբ, այդ թվում տեղում արտադրվող կենսավառելիքի 

օգտագործման միջոցով։ Հատկապես դպրոցների ջեռուցումը իրականացվում է 

«հող-ջուր» խորքային տիպի ջերմային պոմպերի միջոցով, որում որպես 

ջերմային էներգիայի աղբյուր ծառայում է հողի ընդերքի ջերմային էներգիան։ 

Այս տեխնոլոգիական համակարգը տարածաշրջանում շատ արդյունավետ 

լինելու հնարավորություններ ունի, քանի որ տարածաշրջանի ընդերքը, 

հիմնականում, ջրով հագեցված բնահող է։ Դպրոցներից իսպառ վերացված է 

դիզելային վառելիքի միջոցով, մարդկանց առողջության համար խիստ 

վտանգավոր, ջեռուցման եղանակը։ 

3) Համայնքի բնակավայրերում հիմնադրված է տեղական վերականգնվող 

էներգառեսուրսներով գործող ջերմային և էլեկտրական էներգիայի 

արտադրություն, մասնավորապես գոմաղբի հիման վրա բիոգազի 

արտադրությունը, արևային ֆոտոէլեկտրական կայանները, հողմակայանները, 

բիոգազի միջոցով էլեկտրաէներգիայի արտադրության տեխնոլոգիական 

կայանները և այլն։ 

Դրանց տարեկան ընդհանուր արտադրողականությունը կազմում է շուրջ 8000 

ՄՎտ*ժ էլեկտրական և ջերմային էներգիա, որը կազմում է տարածաշրջանի 

տնային տնտեսությունների էներգիայի պահանջարկի մոտ 60%-ը (տես 

աղյուսակ 7-ը)։ 

Տարածաշրջանում հիմնադրվել են «էներգետիկ կոոպերատիվներ», որոնք 

նպատակաուղղված են մարդկանց էներգետիկ կարիքների բավարարմանը և 

էներգետիկ ոլորտում առևտրային գործունեության ծավալմանը։ Այդ կարիքները 

կարող են լինել էլեկտրաէներգիայով և ջեռուցումով ապահովվելը, իսկ 

գործունեությունը՝ ցանկացած աղբյուրների միջոցով էլեկտրաէներգիայի և 

ջերմային էներգիայի արտադրությունը, շենք-շինությունների 

ջերմամեկուսացման և էներգաարդյունավետ սարքերի տրամադրման 

ծառայությունները, վերականգնվող էներգիայի տեխնոլոգիական 

սարքավորումների արտադրությունը, էներգետիկ համակարգերի կառուցումն ու 

գործարկումը, կենսազանգվածից կենսավառելիքային բրիկետների 

արտադրությունը և այլն։ 

4) Գյուղացիական տնտեսությունները իրենց հիմնական տնտեսական 

գործունեությանը զուգահեռ զբաղվում են նաև «էներգետիկ» բուսատեսակների 

մշակությամբ, որոնք արագ աճող և մեծ զանգված առաջացնող (10-30 տ/հա և 

ավելի, կախված տեսակից), հիմնականում բազմամյա բուսատեսակներ են, հողի 

որակի և կլիմայական պայմանների նկատմամբ չունեն հատուկ պահանջներ։ 

Այդ մշակությունից ստացված կենսազանգվածը գնվում և վերամշակվում է 

էներգետիկ կոոպերատիվների կամ տարածաշրջանում և տարածաշրջանից 

դուրս հիմնված այլ ձեռնարկությունների կողմից, որի արդյունքում ստացված 

կենսավառելիքը, բրիկետների կամ վառելիքահատիկների տեսքով, մեծ 

պահանջարկ ունի ամբողջ հանրապետությունում՝ որպես բարձր 

ջերմատվությամբ և էկոլոգիապես մաքուր վառելիք։ «Էներգետիկ» 

բուսատեսակների մշակության համար կարիք չկա տրամադրել առկա 

վարելահողերը, տարածաշրջանում առկա են համապատասխան 

բնակլիմայական պայմաններ՝ ճահճացած հողեր, դեգրադացված սարալանջեր, 

վատորակ այլ հողատարածքներ, որտեղ յուրաքանչյուր տեսակի 

հողատեսքերում ընտրված համապատասխան տեսակի «էներգետիկ» 

մշակաբույսերը կարող են տալ բավականին բարձր բերք։ Այդ «նոր» 

մշակաբույսերի ներդրման գործընթացում հատուկ ուշադրություն պետք է 

դարձնել կայուն զարգացման սկզբունքները ռեսուրսների խնայողական 

ծախսման հետ համատեղելու վրա (ռեսուրսների նախընտրելի օգտագործում, 

լանդշաֆտների և կենսաբազմազանության պահպանում)։ Միաժամանակ 

տարածաշրջանում առկա վարելահողերը չեն տրամադրվի այս 

բուսատեսակների մշակության համար, որպեսզի գյուղատնտեսության մյուս 

ոլորտները ունենան զարգացման հնարավորություն և հանրապետության 

պարենային անվտանգության վրա չունենան բացասական ազդեցություն։ 

 

▪ Տարածաշրջանի համար նոր ռազմավարական ոլորտների ներդրում 

Տարածաշրջանի իրավիճակի գնահատումը և զարգացման հնարավորությունների 

վերլուծությունը, ինչպես նաև բնակչության կողմից իրականացված զարգացման 

առաջարկությունները, բացի վերը նկարագրված էներգետիկ նոր ենթակառուցվածքների 

ներդրումից, նախանշում են նաև մի քանի նոր ռազմավարական ուղղություններ, այնպիսիք, 

ինչպիսիք են տոհմաբուծությունը, պտղաբուծության հիման վրա չրերի արտադրությունը, բրդի 

վերամշակումը, ջերմատնային տնտեսությունների հիմնումը, կարի արտադրամասերի 

ստեղծումը, գյուղական տուրիզմի տարատեսակների զարգացումը և այլն (տես աղյուսակ 6-ը)։ 

Ելնելով տարածաշրջանի իրավիճակային գնահատումից, զարգացման հնարավորությունների 

վերլուծությունից և բնակչության տրամադրվածությունից, տարածաշրջանի տնտեսական 

տարբեր ոլորտների զարգացման օրինակելի գործողությունների պլանի մշակման համար 

ընտրել ենք զբոսաշրջության ոլորտը։ Օգտագործելով ստորև ներկայացվող զբոսաշրջության 

զարգացման գործողությունների ծրագիրը, համայնքային դերակատարները կարող են 

նմանօրինակ ծրագրեր մշակել նաև տնտեսական այլ ոլորտների զարգացման համար։ 

Այդ ռազմավարական ոլորտում տասնամյա գործողությունների ծրագրի հիմնական նպատակ է 

սահմանվում տարածաշրջանում աշխատող բնակչության 50%-ի ներգրավվածությունը 

զբոսաշրջային ծառայություններում, սպասարկման և մատակարարման գործընթացներում։ 

 

 

 

4. ԳՈՐԾՈՂՈՒԹՅՈՒՆՆԵՐԻ ԾՐԱԳԻՐ․ ԳՅՈՒՂԱԿԱՆ ԶԲՈՍԱՇՐՋՈՒԹՅՈՒՆ 
 

4.1. Նպատակների հիման վրա գործողությունների սահմանումը 

 

▪ Ըստ նպատակային խմբերի 

Գյուղատնտեսությամբ զբաղվողներ, հողի սեփականատերեր և վերամշակող ձեռնարկություններ 

1) Համապատասխան սննդամթերքի արտադրության նպատակով դրա մատակարարման 

վերաբերյալ կամավոր համաձայնագրերի կնքում: Այս խմբի հետ երկարատև շփումների 

հաստատում` փոխադարձ կապ ապահովելու, տեղեկատվության փոխանակման, կամ 

նույնիսկ կամավորական ասոցիացիա ստեղծելու համար, որը կողմնորոշված կլինի 

դեպի պահանջարկ ունեցող տեղական սննդամթերքի արտադրությունը: 

2) Արտադրված սննդամթերքի մատակարարումը կկազմակերպվի «Սարապատ» 

տուրիստական կենտրոնի կողմից: 

3) Մթերքի վերամշման համար անհրաժեշտ տեխնոլոգիաների ձեռքբերման / 

վարձակալության կազմակերպում (անհրաժեշտության դեպքում՝ դրանց 

բացակայության պարագայում)։ 

 

Տուրիստական կոոպերատիվներ և համապատասխան կազմակերպություններ 

1) Տարածաշրջանում տուրիստական ներուժի և այս խմբի կարիքների / պահանջների 

քարտեզագրում: 

2) Բոլոր շահագրգիռ անձանց համար բացատրական աշխատանքներ տեղական տուրիզմի 

շուկայում մասնակցության օգուտների վերաբերյալ: 

3) Նոր «Սարապատ» տուրիստական կենտրոնի աջակցությամբ զբոսաշրջային 

ծառայությունների տրամադրման կամավոր համաձայնագրերի կնքում: 

4) Հետիոտն, հեծանվային, ձիավար, ամենագնացների միջոցով  տուրիստական 

երթուղիների մշակում, քարտեզների կազմում՝ բնական և պատմաճարտարապետական 

հուշարձանների տեղանշումներով, վրանային կամ շենքային գիշերակացի 

քարտեզագրում, սննդի կազմակերպման եղանակների և սննդացանկերի մշակում, 

ձմեռային սպորտաձևերի հանդերձանքի և, ընդհանրապես, նյութատեխնիկական 

ապահովման պլանավորում, համացանցի, սոցիալական ցանցերի միջոցներով գովազդի 

և տուրիստական հոսքերի ներգրավման բազմակողմ նախաձեռնությունների 

պլանավորում և կազմակերպում: 

5) Բոլոր դերակատարներին փորձագիտական խորհրդատվության տրամադրում 

(դրամաշնորհներ, տեխնոլոգիական և օրենսդրական արտոնություններ ստանալու 

հնարավորություն): 

6) Տարածաշրջանում էկոտուրիզմի, գյուղական կենցաղին նվիրված տուրիզմի, ձմեռային 

տուրիզմի հնարավորությունների և արդյունքների գնահատում: 

7) Այս խմբի անդամների համար կրթական և տեղեկատվական գործունեություն 

«կենսատարածաշրջանային» և էկոտուրիզմի թեմաներով (եթե նրանք հետաքրքրություն 

են ցուցաբերում). սեմինարներ, փորձի փոխանակման այցեր, կրթական էքսկուրսիաներ 

և դաշտային պրակտիկայի անցկացում։ 

 

Անտառտնտեսական ընկերություններ 

1) Անտառտնտեսական ընկերությունների և «Սարապատ» տուրիստական կենտրոնի 

համագործակցության հաստատում` զբոսաշրջային ենթակառուցվածքների ստեղծման և 

գործարկման համար կամավոր համաձայնագրերի կնքման միջոցով: Այս 

ընկերություններին կտրամադրվեն համապատասխան ծառայություններ տրամադրելու 

վերաբերյալ գիտելիքներ: Տուրիստական կենտրոնը երկարաժամկետ թափանցիկ և 

հուսալի գործընկեր է լինելու այս ընկերությունների համար, և միակ միջնորդը 

մասնավոր ընկերությունների, համայնքապետարանի, պետական հաստատությունների, 

ինչպես նաև տուրիստական ծառայություններ տրամադրող տնային տնտեսությունների, 

գյուղմթերք արտադրողների և զբոսաշրջիկների միջև: 

Համայնքապետարաններ և մարզային կառավարման մարմիններ 

1) Մասնակցում են իրենց բնակիչների շրջանում «գյուղական զբոսաշրջություն» 

գաղափարի տարածմանը և դրա իրացման խթանմանը, տուրիստական հոսքերի 

ապահովմանը: 

2) Համայնքը, հանձինս տեղական ինքնակառավարման մարմինների, պետք է սահմանի 

զբոսաշրջությանը աջակցող իրավական հիմք (համայնքային կանոնակարգեր և 

հրահանգներ, ինչպես նաև հողերի և ճանապարհների պլանավորման հատակագծային 

թարմացումներ): 

3) «Սարապատ» տուրիստական կենտրոնի խթանում, դրան աջակցության համակարգում: 

4) Էկոլոգիապես մաքուր տուրիստական ծառայության պայմանների ստեղծում: 

5) «Սարապատ» տուրիստական կենտրոնի և տարածաշրջանային զբոսաշրջային շուկային 

ֆինանսական և վարչական աջակցության հռչակումը և տրամադրումը, առնվազն 

նախնական փուլում:  

6) Վիճակագրական տվյալների ներկայացում  ՀՀ Վիճակագրության ազգային մարմնին 

տարածաշրջանի զբոսաշրջային գործունեության հիմնական ցուցանիշների վերաբերյալ։  

 

Հանրային ծառայությունների՝ կանաչապատման, սանիտարական մաքրման մատակարարներ 

1) Տարածաշրջանում ստեղծվող տուրիստական ենթակառուցվածքների, տուրիստական 

երթուղիների տարածքներում համապատասխան ծառայությունների ապահովում 

«Սարապատ» տուրիստական կենտրոնի հետ համագործակցությամբ: 

2) Անհրաժեշտության դեպքում, «Սարապատ» տուրիստական կենտրոնին կտրամադրեն 

տեխնիկա և սարքավորումներ: 

 

Հասարակական․ մասնագետներ (զբոսաշրջության կառավարիչներ, նախագծողներ, 

սննդամթերքի, գույքի մատակարարներ), որոնք շահագրգռված են տեղեկացված լինելու համար 

1) Տեղեկատվական քարոզարշավների իրականացում ուղղված գյուղական տուրիզմի 

արդյունավետ կազմակերպմանը: 

2) Բոլոր տարիքային խմբերի համար վերապատրաստման դասընթացների 

կազմակերպում, հասարակության և մասնագետների շրջանում ներկայացնելով ոլորտի 

ձեռքբերումները: 

3) Վրանային կամ շենքային պայմանների ստեղծման (կամ վերակառուցման) խթանում 

(խորհրդատվություն, աջակցություն դրամաշնորհների հասանելիությանը, 

անհրաժեշտության դեպքում՝ զանգվածային գնումների համակարգում): 

4) Վրանային կամ շենքային պայմանների ստեղծման համար անհրաժեշտ 

սարքավորումների, տեխնոլոգիաների և ծառայությունների մատակարարների կողմից 

իրենց հայտերի (գնացուցակները, առաքման պայմանները) ստանդարտացված ձևով 

ներկայացում (հաճախորդների համար ընկալելի եղանակներով)։ Հայտերի 

հրապարակում: 

Տեղական և տարածաշրջանային քաղաքական գործիչներ 

1) Զբոսաշրջության նպատակների հրապարակայնորեն խթանում և տարածաշրջանային 

տուրիզմի շուկայի իրականացման աջակցություն, տուրիզմի արդյունավետության 

համար քաղաքական և օրենսդրական դաշտի ստեղծում (օրինակ համայնքային 

կանոնակարգերով): 

2) Համագործակցության ապահովում գործընկեր տարածաշրջանների և երկրների 

շրջանում: 

 

Տարածաշրջանի, մարզի և հանրապետության մակարդակով զարգացման գործակալությունները 

(պետական, հասարակական, միջազգային) 

1) Ոլորտում խորհրդատվության տրամադրում (դրամաշնորհների, տեխնոլոգիաների և 

ընթացակարգերի հասանելիության աջակցություն տուրիզմի հետ կապված 

գործընթացներում, օրենսդրական դաշտի զարգացման աջակցություն): 

2) Ոլորտում ծառայություններ մատուցող տնային տնտեսություններին, գյուղմթերքներ 

արտադրողներին, մշակութային  կառույցներին և, անհրաժեշտության դեպքում, նաև 

կոոպերատիվներին նոր ստեղծված «Սարապատ» տուրիստական կենտրոնի 

ծառայություններից օգտվելու աջակցություն և խթանում (զբոսաշրջիկների արշավների, 

գիշերակացի, սննդի ապահովման, սպորտային, մշակութային միջոցառումների 

կազմակերպման գործընթացներում)։ 

 

▪ Ըստ երկարաժամկետ և կարճաժամկետ գործունեության  

 

Կարճաժամկետ գործողություններ 

1) Ոչ ծախսատար միջոցառումներ․ միայն կազմակերպչական փոփոխություններ։ 

2) Ցածր ծախսատար միջոցառումներ (նվազագույն ծախսերով). 

o ամենամյա տեղեկատվական արշավների կազմակերպում, 

o հավաքված արդյունքների վիճակագրական գնահատում և դրանց ներկայացումը 

տարածաշրջանային և համայնքային կառավարման մարմիններին, 

o դասընթացների կազմակերպում ընտրված հետաքրքրված խմբերի համար, նրանց 

կարիքների և հետաքրքրությունների հաշվառումով։ 

 

Երկարաժամկետ գործողություններ 

1) Օրենսդրության փոփոխություններ։ 

2) Զբոսաշրջային շուկայի զարգացմանն ուղղված գործունեություն. 

o երկարաժամկետ համագործակցություն բոլոր թիրախային խմբերի հետ։ 

3) Ներդրումային միջոցառումներ.  

o «Սարապատ» տուրիստական կենտրոնի ստեղծում։ 

4.2. Փուլեր (օրինակ, եռամյա գործունեություն) 

 

Զբոսաշրջության ոլորտում տարածաշրջանային գործունեության վերաբերյալ տվյալները 

կհավաքագրվեն շարունակական հիմունքներով, որպես «Սարապատ» տուրիստական 

կենտրոնի գործունեության բաղադրիչ մաս: Տվյալները կվերանայվեն տարեկան կտրվածքով 

արտաքին հաստատությունների օգնությամբ (ՀՀ ազգային վիճակագրական ծառայություն, 

հետազոտական ինստիտուտներ, մասնագիտացված հասարակական կազմակերպություններ): 

Ծրագրի հաջորդ 3 և 10 տարիների ընթացքում մշտապես կչափվի տարածաշրջանային 

զբոսաշրջության շուկայի ստեղծմանն ուղղված նպատակների իրականացումը: 

Զբոսաշրջության գործողությունների ծրագիրը հանդիսանում է «կենդանի փաստաթուղթ» և, 

հետևաբար, պետք է պարբերաբար թարմացվի (առնվազն վերը նշված ժամկետներով), որպեսզի 

արտացոլի թիրախային տարածաշրջանում և Հայաստանում առկա զարգացումները: 

 

▪ 3 տարի  

o Զբոսաշրջության առաջմղում, տվյալների հավաքում և մշտական կապի հաստատում 

բոլոր մասնակիցների և մատակարարների հետ։ 

o Բացահայտել այն անձանց և կազմակերպություններին, որոնք կարող են շահագրգռված 

լինել գյուղական զբոսաշրջության զարգացմամբ, սահմանելով այն տարածքները, որոնք 

հարմար են էկոտուրիզմի, գյուղական կենցաղին նվիրված տուրիզմի, ձմեռային 

սպորտաձևերին և այլ տարատեսակ զբոսաշրջության ծրագրերի իրականացմանը: 

o Խթանել տեղական ընկերությունների ձևավորմանը և մասնակցությունը նախագծին։ 

o Քայլեր ձեռնարկել «Սարապատ» տուրիստական կենտրոնի ստեղծման ուղղությամբ։ 

o Նախաձեռնել վրանային և շենքային պայմանների ստեղծման/վերակառուցման, ինչպես 

նաև նոր կոմունալ/կենցաղային սարքավորումների տեղադրումը։ 

o Տեղական զբոսաշրջության շուկայի ձևավորում շահագրգիռ բնակավայրերի և հարևան 

համայնքների, տնային տնտեսությունների, հողի սեփականատերերի, 

կոոպերատիվների, անտառտնտեսությունների, ինչպես նաև մշակութային 

կազմակերպությունների և հանրային սննդի ծառայություններ տրամադրող 

կազմակերպությունների մասնակցությամբ։ 

o Արտաքին պայմանների էական փոփոխությունների դեպքում գործողությունների 

ծրագրի թարմացում: 

o Տարածաշրջանում աշխատող բնակչության ոչ պակաս 10%-ի ներգրավվածություն 

զբոսաշրջային ծառայություններում, սպասարկման և մատակարարման 

գործընթացներում։ 

 

▪ 10 տարի 

o Զբոսաշրջության զարգացման խթանում, ճանաչելիության առաջմղում տեղական, 

տարածաշրջանային, ազգային և միջազգային մակարդակներում (կրկնել տեղական 

մակարդակում քաղաքացիների իրազեկության մակարդակի գնահատականը և 

համեմատել արդյունքները նախորդ հետազոտությունների արդյունքների հետ)։ 

o Մինչ օրս զբոսաշրջության ոլորտում բոլոր մասնակիցների / սպառողների՝ 

զբոսաշրջիկների հետ համագործակցության գնահատում, անհրաժեշտության դեպքում 

հնարավոր բարելավումների առաջարկներ, տեղեկատվության փոխանակում և 

քննարկումներ հարևան և այլ գործընկեր տարածաշրջանների հետ։ 

o Հաշվի առնելով անցյալի փորձը, տարածաշրջանում զբոսաշրջության արդյունքների և 

դրա ապագա հեռանկարների գնահատում և համապատասխան որոշումների կայացում։ 

o Տարածաշրջանի ներսում և դրանից դուրս զբոսաշրջության ոլորտում բոլոր 

մատակարարների հետ համագործակցության գնահատում, սահմանելով 

տարածաշրջանի զբոսաշրջության ոլորտի ինքնակառավարման ներկայիս մակարդակը, 

այդ ուղղությամբ ռազմավարության վերաուղղորդումների իրականացում։ 

o Գնահատել «Սարապատ» տուրիստական կենտրոնի գործունեությունը և որոշել հետագա 

բարելավման ոլորտները։ 

o Արդյունավետության գնահատում (բոլոր մասնակիցների գործունեության, այդ թվում, 

մասնակից հանրային նշանակության հաստատությունների համար), ոլորտի 

զարգացման ծրագրի մշակում, պլանավորվող գործունեության և միջոցառումների 

տնտեսա-տեխնիկական հիմնավորում, վերամշակում բարելավման նպատակով և 

դրանց իրականացում։  

o Գնահատելով տեղական զբոսաշրջության շուկայի արդյունավետությունը, ուղենշել 

ապագա զարգացման բացահայտված հնարավորությունները։ 

o Քարոզչական և գովազդային նյութերի նորացում, տարածաշրջանի ընդհանուր 

գրավչության բարձրացման գործում զբոսաշրջության ունեցած ներդրման գնահատում 

(զբաղվածություն, շրջակա միջավայրի որակի բարելավում և այլն): 

o Սպասվող արդյունքների գնահատման հիմնական ցուցանիշներից մեկը՝ 

տարածաշրջանում աշխատող բնակչության ոչ պակաս 50%-ի ներգրավվածություն 

զբոսաշրջային ծառայություններում, սպասարկման և մատակարարման 

գործընթացներում։ 

o Առաջիկա ժամանակահատվածի համար գործողությունների պլանի ընդլայնում (նոր 

նպատակներ, ընդլայնելով զբոսաշրջության տարածքը, այդ ոլորտում առկա 

ծառայությունները, արտադրության և սպառման ծավալները, նորագույն 

տեխնոլոգիաների ներդնումը և այլն): 

 

 

 



     

 

 

Համայնքի իրավիճակային գնահատում և զարգացման հնարավորությունների վերլուծություն 

 

41 

 

4.3. Կոնկրետ գործողություններ 

 

Աղյուսակ 9. Ծրագրի մաս կազմող գործողությունները 

Թիվ Գործողություն Նկարագրությունը Ժամկետային 

շրջան 

Թիրախ խումբ Պատասխանատու 

մարմիններ 

1 Տեղեկատվական 

քարոզչություն 

 

Ակտիվորեն նպաստում է 

զբոսաշրջության 

զարգացմանը, շահագրգիռ 

կողմերի ներգրավմանը և 

դրանց համագործակցությանը: 

Կարճաժամկետ / 

երկարաժամկետ 

 

Բոլոր թիրախ խմբերը 

 

Համայնքապետարանը, 

«Սարապատ» 

տուրիստական 

կենտրոնը 

2 Ուսուցում 

 

 

 

Փորձագիտական ուսուցում և 

կրթական էքսկուրսիաների 

անցկացում հետաքրքրված 

խմբերի համար: 

Կարճաժամկետ / 

երկարաժամկետ 

 

Տնային 

տնտեսություններ, 

գյուղատնտեսությամբ 

զբաղվողներ, 

կոոպերատիվներ, ՓՄՁ-

ներ, հողի 

սեփականատերեր, 

վերամշակող 

ձեռնարկություններ, 

անտառտնտեսության 

ընկերություններ, 

հանրային սննդի, 

մշակութային և այլ 

կազմակերպություններ, 

ՏԻՄ և մարզային 

կառավարման 

ներկայացուցիչներ, 

քաղաքական և 

«Սարապատ» 

տուրիստական 

կենտրոնը, 

փորձագիտական 

ընկերությունները 

հասարակական 

ոլորտների անձինք 

3 Կրթական և փորձի 

փոխանակման այցեր 

Կրթական ծրագրերի միջոցով 

մշտապես խթանվում է 

զբոսաշրջության զարգացումը։ 

Երկարաժամկետ Աշակերտներ և 

ուսանողներ, 

տարածաշրջանային 

տարրական, հիմնական 

և միջնակարգ դպրոցներ 

«Սարապատ» 

տուրիստական 

կենտրոնը, 

փորձագիտական 

ընկերությունները 

4 Նյութատեխնիկական 

մատակարարում, 

«Սարապատ» 

տուրիստական 

կենտրոնի հիմնում և 

զարգացում 

Տարածաշրջանային 

տուրիստական կենտրոնի 

հիմնում և գործունեության 

ծավալում ՝ որպես 

զբոսաշրջության տեղական 

շուկայի հիմք: 

Կարճաժամկետ / 

երկարաժամկետ 

 

Բոլոր նպատակային 

խմբերը 

Համայնքապետարանը,  

մարզային տնտեսական 

զարգացման, 

բնապահպանական և 

գյուղատնտեսական 

մարմիններ, 

մասնավոր ներդրողներ 

5 Տուրիստական 

ծառայություններ 

մատուցողների 

ասոցիացիաների 

ստեղծում 

Ասոցիացիաների շնորհիվ՝ 

տեղեկատվության առավել 

արդյունավետ փոխանակում 

(ներառյալ 

վերապատրաստման 

դասընթացները), պոտենցիալ 

դրամաշնորհներ և 

ժամանակակից 

տեխնոլոգիաների 

զանգվածային զեղչեր: 

Կարճաժամկետ / 

երկարաժամկետ 

 

Տնային 

տնտեսություններ, 

գյուղատնտեսությամբ 

զբաղվողներ, 

կոոպերատիվներ, ՓՄՁ-

ներ, հողի 

սեփականատերեր, 

անտառտնտեսության 

ընկերություններ, 

հանրային սննդի, 

մշակութային և այլ 

կազմակերպություններ  

Համայնքապետարանը, 

 «Սարապատ» 

տուրիստական 

կենտրոնը, 

տեղական և 

տարածաշրջանային 

քաղաքական 

գործիչներ, 

կոոպերատիվները, 

հողի սեփականատերեր 

6 Աջակցություն Տուրիստական Երկարաժամկետ Տնային 

տնտեսություններ, 

Համայնքապետարանը,  

զբոսաշրջային 

ծառայություններ 

մատուցողներին 

ծառայությունների կայուն 

մատուցումը, որպես 

տարածաշրջանի բնակչության 

և կազմակերպությունների 

եկամտի երկարատև և կայուն 

աղբյուր: 

գյուղատնտեսությամբ 

զբաղվողներ, ՓՄՁ-ներ, 

կոոպերատիվներ, 

անտառտնտեսության 

ընկերություններ, 

հանրային սննդի, 

մշակութային և այլ 

կազմակերպություններ  

«Սարապատ» 

տուրիստական 

կենտրոնը, 

մարզային 

կառավարման 

մարմիններ 

7 Աջակցություն 

տարածաշրջանում 

էկոլոգիապես մաքուր 

գյուղատնտեսությանը, 

կենսաբազմազանության 

պահպանմանը, 

անտառային 

տնտեսության 

զարգացմանը 

Էկոլոգիապես մաքուր 

գյուղմթերքների 

արտադրությունը, 

կենսաբազմազանության 

պահպանումը, անտառային 

տարածքների զարգացումը 

մեծ նշանակություն ունի 

զբոսաշրջիկների ներգրավման 

գործում։ 

Երկարաժամկետ Ֆերմերներ, 

գյուղատնտեսությամբ 

զբաղվողներ, 

կոոպերատիվներ, հողի 

սեփականատերեր, 

անտառտնտեսության 

ընկերություններ, 

բնության 

պահպանության 

կառույցներ 

Տեղական 

համայնքները, 

մարզային 

կառավարման 

մարմինները, 

տարածաշրջանային 

քաղաքական և 

հասարակական 

գործիչները, 

«Սարապատ» 

տուրիստական 

կենտրոնը 

8 Խորհրդատվություն Փորձագիտական 

խորհրդատվություն 

տեխնոլոգիաների, 

օրենսդրության և 

տնտեսության բնագավառում, 

տուրիստական 

ծառայությունների 

Երկարաժամկետ Բոլոր նպատակային 

խմբերը 

«Սարապատ» 

տուրիստական 

կենտրոնը, 

փորձագիտական 

ընկերությունները 

կազմակերպման և 

իրականացման վերաբերյալ: 

9 Տնային 

տնտեսություններում 

կոմունալ պայմանների 

բարելավում, վրանային 

տեղամասերի համար 

նյութատեխնիկական 

բազայի ապահովում 

Աջակցություն  շենքային 

պայմանների բարելավման և 

վրանային կայանատեղերի 

կազմակերպման 

գործընթացներին՝ դրանց 

համար սարքերի և նյութերի 

մեծածախ գներով 

ձեռքբերման, 

դրամաշնորհների կամ 

փոխառությունների միջոցով: 

Կարճաժամկետ / 

երկարաժամկետ 

 

Տնային 

տնտեսություններ, 

զբոսաշրջային 

կոոպերատիվներ կամ 

ընկերություններ, ՓՄՁ-

ներ 

Համայնքապետարանը, 

«Սարապատ» 

տուրիստական 

կենտրոնը,  

համապատասխան 

նյութերի և 

սարքավորումների 

մատակարարներ 

10 Գործընկեր 

տարածաշրջանների 

հետ փորձի 

փոխանակում 

Այլ տարածաշրջանների 

տեղական և միջազգային 

գործընկերների հետ փորձի 

փոխանակում: 

Երկարաժամկետ Բոլոր նպատակային 

խմբերը 

Համայնքապետարանը,  

մարզային 

կառավարման 

մարմինները, 

«Սարապատ» 

տուրիստական 

կենտրոնը,   

տարածաշրջանի 

քաղաքական և 

հասարակական 

գործիչները 

11 Վիճակագրական 

տվյալների 

հավաքագրում, 

Տարածաշրջանում 

զբոսաշրջության համար 

ծառայությունների, 

Երկարաժամկետ Բոլոր նպատակային 

խմբերը 

Համայնքապետարանը, 

մարզային 

կառավարման 



     

 

 

Համայնքի իրավիճակային գնահատում և զարգացման հնարավորությունների վերլուծություն 

 

45 

 

վերլուծություն և 

գնահատում 

արտադրության, 

մատակարարման և սպառման 

վերաբերյալ վիճակագրական 

տվյալների հավաքում, 

վերլուծություն և գնահատում, 

ինչպես նաև ստացված 

արդյունքների հիման վրա 

ծրագրերի և 

գործողությունների 

վերանայում։ 

Արդյունքների պարբերաբար 

ներկայացում հանրությանը, 

մասնագիտական  ու 

վիճակագրական-

վերլուծական կառույցներին: 

մարմինները, 

«Սարապատ» 

տուրիստական 

կենտրոնը,   

մասնագիտացված 

վերլուծական 

կառույցներ 

4.4. Աջակցող միջոցառումներ 

 

Գործողությունների ծրագրի նպատակներին հասնելու համար օժանդակող միջոցառումները 

կարող են բաժանվել ըստ իրականացնող կազմակերպությունների։ 

▪ Փորձագիտական ընկերություն և «Սարապատ» տուրիստական կենտրոն   

Գործողությունների ծրագրի իրականացման ընթացքում տեղեկատվական քարոզարշավների 

նախապատրաստում և կազմակերպում: Կտրամադրվեն փորձագիտական խորհրդատվություն 

համապատասխան աղբյուրներից միջոցներ ներգրավելու, տարբեր թեմաների (օրինակ, 

կեցության պայմանների ապահովման, միջոցառումների, արշավների) վերաբերյալ։ 

Համակարգման աշխատանքների խորհրդակցությունների կազմակերպում, տարածաշրջանում 

հիմնական շահագրգիռ խմբերի ներկայացուցիչների համար վերապատրաստման 

սեմինարների կազմակերպում: Տուրիստական կենտրոնը տարածաշրջանում իր շփումների 

շնորհիվ կառաջարկի միջնորդական ծառայություններ տարբեր դերակատարների միջև։ 

 

▪ Տեղական ինքնակառավարման և մարզային կառավարման մարմիններ  

Ապահովում են կանաչապատման և էկոլոգիապես անվտանգ աղբահանության 

ծառայություններ, համայնքային կանոնակարգերով և վերահսկողությամբ արգելում են 

այգիներում, դաշտերում և այլ բաց տարածքներում տերևների, խոտի և աղբի այրումը: Բացի 

դրանից, համայնքապետարանը կնպաստի աղբարկղերի տեղադրմանը համապատասխան 

վայրերում: Համայնքապետարանը և մարզային իշխանությունները նաև կարող են նպաստել 

անհրաժեշտ սարքավորումների և նյութատեխնիկական բազայի ապահովմանը, այլ 

տարածաշրջանների հետ համագործակցությանը, մասնավորապես, զբոսաշրջիկների 

ներգրավման նպատակով: 

 

▪ Շինանյութերի վաճառքի և շինարարության ոլորտում ծառայություններ առաջարկող 

ընկերություններ  

Այդ ոլորտներում ծառայություններ առաջարկողները կհամագործակցեն համայնքապետարանի 

և քաղաքացիների հետ` զբոսաշրջիկների համար առաջարկվող սենյակային և կոմունալ 

պայմանների բարելավման համար շինարարական աշխատանքներ և կենցաղային 

սարքավորումների տեղադրման գործում:  

 

▪ ՓՄՁ-ները՝ տարածաշրջանային ձեռնարկությունները կմասնակցեն զբոսաշրջային 

ծառայությունների տրամադրմանը, այդ թվում, մթերային և այլ տիպի ապրանքների 

մատակարարման, տրանսպորտային ծառայությունների, արհեստագործական եղանակով 

տարածաշրջանին հատուկ հուշանվերների արտադրության և վաճառքի, հացաթխման և 

հրուշակեղենի արտադրության և այլ միջոցներով։ Վերապատրաստման դասընթացները 

կառաջարկվեն որոշ ոլորտներում աշխատող ՓՄՁ-ների, որոնք իրենց արտադրական 

գործունեությամբ և ծառայությունների մատուցմամբ մասնակցում են տարածաշրջանի 

զբոսաշրջության գործընթացներին։ 

▪ Այլ անձինք 

Այս խումբը ներառում է շահույթ չհետապնդող կազմակերպություններ, քաղաքացիական 

միավորումներ, գիտահետազոտական ինստիտուտներ, մասնագիտական միություններ և 

գործակալություններ (կայուն զարգացման, զբոսաշրջության, բնապահպանական և այլն), որոնք 

ակտիվորեն ներգրավված են տարածաշրջանի ներսում և դրսում: Քանի որ այդ կառույցների 

կողմից իրականացվող գործողությունները հաճախ համահունչ են սույն գործողությունների 

ծրագրի նպատակներին և պատկերացումներին, ցանկալի է համագործակցել նրանց հետ արդեն 

իսկ իրականացվող և պլանավորվող ծրագրերում: Նման համագործակցությունը կարող է նոր 

տեսակետներ ստեղծել տարածաշրջանային խնդիրների, նոր փորձի, շփումների, 

մասնագիտական ռեսուրսների, ֆինանսավորման աղբյուրների համար, որոնք կենսական 

նշանակություն ունեն տեղական զբոսաշրջության շուկայի ստեղծման և կայուն գործունեության 

համար: 

 

 

4.5 Որակի և կայունության չափորոշիչների կիրառում (բոլոր տեսակի գործողությունների 

առնչությամբ) 

Չափանիշները պետք է ապահովեն, որ ցանկացած արտադրանք և ծառայություն, որն 

իրականացվել է զբոսաշրջության նպատակով, համապատասխանի ստանդարտացման 

կանոնակարգերին. 

1) Ստանդարտներ, որակի չափանիշներ  

Մատակարարվող արտադրանքը (սննդամթերք, հուշանվերներ, սպորտային հանդերձանք և 

այլն), պետք է հավաստագրվեն: Դրանք անհրաժեշտ է, որ համապատասխանեն տարրական 

պարամետրերին (էկոլոգիապես մաքուր լինելը, հանդերձանքի անվտանգ լինելը և այլն)։ Գինը և 

մատչելիությունը նույնպես վճռորոշ չափորոշիչ են:  

Հավաստագրման մասին իրազեկությունը անհրաժեշտ է տարածել տարածաշրջանի 

բնակչության շրջանում: Պետք է առաջին հերթին ի նկատի ունենալ որ Հայաստանում, ինչպես 

նաև ԵՄ և այլ երկրներում գործում են հստակ ստանդարտներ, որոնք վերաբերվում են ինչպես 

մաքրությանը, այնպես էլ անվտանգությանը։  

 

2) Կայունության համապատասխան չափանիշներ 

Թիրախ տարածաշրջանը ամբողջությամբ Շիրակի մարզի տարածքում է և, հետևաբար, 

տեղական լանդշաֆտի և դրա կենսաբազմազանության վրա ազդող ցանկացած գործունեություն 

պետք է հաստատվի մարզային համապատասխան մարմնի կողմից, որը իր հայտարարության 

մեջ կհաստատի կամ կառաջարկի հատուկ միջոցներ, որոշակի վայրի կայուն օգտագործումը և 

այլ պահանջներ: 

Սննդի արտադրության համար օգտագործվող ցանկացած բուսատեսակները սահմանվում են 

գործող օրենսդրությամբ, և մասնավորապես, գյուղատնտեսական հողերի պաշտպանության 

մասին ակտերով, որոնք սահմանում են հողատարածքների պաշտպանության պայմանները: 

Ֆերմերները պետք է շարունակեն պահպանել գյուղատնտեսական հողերի կայուն 

օգտագործումը կառավարող գյուղատնտեսական և բնապահպանական պայմանների 

ստանդարտները: 

Անտառների պահպանումը և շահագործումը ընդհանուր առմամբ կարգավորվում է 

անտառային օրենսգրքով, որը սահմանում է անտառօգտագործման վերաբերյալ իրավունքներն 

ու պարտականությունները, կանոնները, ինչպես նաև անտառի խնամքի 

պարտավորությունները:  

Անտառների և անտառային հողերի կառավարումն ու օգտագործումն իրականցվում է այն 

չափորոշիչներով, որ ոչ մի կերպ չվնասի անտառի կենսաբազմազանությանը, 

արտադրողականությանը, վերականգնման կարողություններին, կենսունակությանը և դրանց 

ներուժին, ներկայումս և ապագայում, տեղական, ազգային և գլոբալ մակարդակներում 

չհանգեցնի անտառի և այլ էկոհամակարգերի վնասմանը:  

Գյուղական զբոսաշրջության շուկան կունենա կարգավորման և զսպման մեխանիզմների 

կարիք, քանի որ զբոսաշրջային ծառայությունների մեծ ընկերությունները հնարավորություն 

կունենան ավելի մեծ ներդրումներով ձեռք բերել տեղական շուկայի մեծ մասը, այսինքն իրենք 

իրականացնեն այդ ծառայությունների մեծ մասը և ոչ թե զբոսաշրջության տեղական 

ընկերությունները, ինչը սպառնում է տարածաշրջանի «զբոսաշրջային դրամների» անցանկալի 

արտահանման տարածաշրջանից:  

 

 

 

5. ԱԶԴԵՑՈՒԹՅԱՆ ԳՆԱՀԱՏՈՒՄ  

 

1) Գործողությունների ծրագրի իրականացումն այս տարածաշրջանում հանգեցնելու է մի 

շարք ազդեցությունների (նոր աշխատատեղեր, որոնք կստեղծվեն զբոսաշրջային 

ծառայությունների և դրա հետ առնչվող հավելյալ ոլորտներում) և ավելի բարձր 

տնտեսական անկախությանը: 

2) Տեղական զբոսաշրջության շնորհիվ ստեղծվող ֆինանսական միջոցների զգալի մասը 

կմնա տարածաշրջանում, կուղղվի այդ ոլորտի զարգացմանը, պահպանելով և խթանելով 

տեղական տնտեսությունը և, հետևաբար, նաև համայնքի եկամուտները: Մասնակցելով 

տեղական զբոսաշրջային շուկային, տարածաշրջանային ընկերությունները (այդ թվում 

գյուղատնտեսական) կարող են փորձ կուտակել և դիվերսիֆիկացնել իրենց 

գործունեությունը, դրանով իսկ բարելավելով տարածաշրջանի տնտեսական վիճակը: 

3) Համայնքի տեղական կանոնակարգերով համայնքապետարանը կարգելի բաց 

տարածքներում, այդ թվում դաշտերում, սարերում և անտառներում թափոնների 

կուտակումները, ինչպես նաև դրանց այրումը, այդպիսով նվազեցնելով հրդեհների և օդի 

աղտոտվածության ռիսկերը։ 

4) Զբոսաշրջության ճիշտ կազմակերպումը և դրա ձևերի ընտրությունը կարող են 

նվազեցնել կենսաբազմազանության կորստի վտանգը: Լանդշաֆտի պահպանումը, մյուս 

կողմից, կարող է «արտադրել» նոր զբոսաշրջության հնարավորություններ՝ 

տուրիստական արշավներ դեպի Շիրակի նախալեռնային և լեռնային գոտու բնական 

համայնապատկերներով, ալպյան և մերձալպյան մարգագետիններով և գորգերով 

գեղատեսիլ սարավանդներ: Պահպանելով բնական և մշակութային լանդշաֆտը, 

խթանելով կենսահողագործական ռեսուրսների զարգացումը, ստեղծելով տեղական 

կրթական հնարավորություններ և աջակցելով «Սարապատ» տուրիստական կենտրոնի  

գործունեությանը, հնարավոր կդառնա  տարածաշրջան ներգրավել ավելի շատ 

զբոսաշրջիկներ Հայաստանից և արտերկրից: 

5) Գործողությունների պլանի վերը նշված ազդեցությունները, ինչպես դրական, այնպես էլ 

բացասական, պետք է դիտարկվեն և արդյունքներն անընդհատ գնահատվեն 

համաձայնեցված չափորոշիչների (որակի) համաձայն: Տարածաշրջանի զբոսաշրջային 

շուկայի ստեղծման վերաբերյալ ազդեցության գնահատման ցուցանիշները հետևյալն են. 

o զբոսաշրջային շուկայի շնորհիվ պահպանված կամ նոր ստեղծվող աշխատատեղերի 

քանակը, 

o տարածաշրջանում ստեղծվող «զբոսաշրջային դրամների» ծավալը, որը կնպաստի 

տարածաշրջանի ընդհանուր տնտեսական, սոցիալական և բնապահպանական 

ոլորտների զարգացմանը, 

o զբոսաշրջության միջոցով տարածաշրջանում արտադրվող գյուղմթերքների և այլ 

արտադրատեսակների իրացման տարեկան ծավալները: 

 

 

 

6. ՄՈՆԻՏՈՐԻՆԳ ԵՎ ԳՆԱՀԱՏՈՒՄ  
 

Գործողությունների ծրագրի իրականացման առաջընթացը գնահատելու համար անհրաժեշտ է 

պարբերաբար ուսումնասիրել մի շարք պարամետրեր (ազդեցություններ), դրանք են․ 

1) տարածաշրջանում զբոսաշրջության նկատմամբ հաճախորդների տարեկան 

պահանջարկը, զբոսաշրջիկների քանակը, 

2) տնային տնտեսությունների և վրանային ավանների փաստացի օգտագործումը 

զբոսաշրջիկների կողմից, այդ ծառայություններից օգտվողների տարեկան քանակը, 

ստացված եկամտի չափը, 

3) զբոսաշրջության կողմից սպառված տեղական արտադրության գյուղմթերքների ծավալը 

և ստացված եկամտի չափը, 

4) տրամադրված տրանսպորտային ծառայությունների, սպորտային սարքավորումների 

վարձակալությունից, հեծանվային, ձիավար կամ ամենագնաց արշավների ծավալը և 

դրանց համար ստացված տարեկան վարձավճարների, ինչպես նաև վաճառված 

հուշանվերների ծավալը և ստացված եկամուտների չափը, 

5) զբոսաշրջիկների համար էքսկուրսիաների, մշակութային միջոցառումների տարեկան 

ծավալը, ստացված եկամուտները և այլն։ 

Վերոնշյալ տվյալները հավաքագրվելու են թիրախ խմբերի կողմից և գնահատվում են 

համայնքապետարանի կողմից, առնվազն մինչև այն ժամանակաշրջանը, երբ  «Սարապատ» 

տուրիստական կենտրոնը կսկսի ծավալել իր լիարժեք գործունեությունը, դառնալով 

զբոսաշրջային տարածաշրջանային գործընթացների կենտրոն: Տարածաշրջանի զբոսաշրջային 

հաշվեկշիռը հիմնված կլինի այդ տվյալների վրա, որոնք կներկայացվեն բնակիչներին և 

տեղական բնակավայրերի ներկայացուցիչներին առնվազն տարին մեկ անգամ: 

Տարածաշրջանի թիրախային խմբերի վերաբերյալ ավելի մանրամասն հետազոտություն 

կկատարվի ծրագրի մեկնարկից 3 և 10 տարի հետո, և դրանց արդյունքները, ինչպես նաև 

վիճակագրական տվյալները և տարեկան հաշվեկշիռները, կգործեն որպես «Գործողությունների 

ծրագրի» իրականացման վերլուծության տեղեկատու շտեմարան: Նպատակների և 

գործողությունների վերանայումը, հիմնված ներկայիս առաջընթացի և զարգացումների վրա, 

միշտ կհանդիսանա վերլուծության մաս: 

Համայնքի ավագանու մեծամասնության կողմից հաստատվելուց անմիջապես հետո, 

վերլուծությունը և տարեկան զբոսաշրջային հաշվեկշիռները կհրապարակվեն համայնքի և 

«Սարապատ» տուրիստական կենտրոնի ինտերնետային կայքերում, ինչպես նաև 

տարածաշրջանի վերաբերյալ տեղեկությունների տարածման այլ աղբյուրներում, այնպես, 

ինչպես  տարածաշրջանի մասին  և տեղական զբոսաշրջային շուկայի զարգացման և այդ 

ոլորտի մասին այլ տեղեկությունները: 

 

 

 

7․ ԵԶՐԱՓԱԿԻՉ ԱՌԱՋԱՐԿՈՒԹՅՈՒՆՆԵՐ 
 

Որպեսզի գյուղական զբոսաշրջությունը կարողանա կարևոր դեր խաղալ տարածաշրջանի 

տնտեսական և սոցիալական աճող կարիքների բավարարման համար, անհրաժեշտ է որպեսզի 

ցուցաբերվի բազմակողմ գիտական մոտեցում, որում կինտեգրվեն տուրիզմի, պատմության և 

մշակույթի, կենսաբանների, ինժեներների, ավանդական գյուղատնտեսության և խոհանոցային 

գործի, ինչպես նաև որոշ սպորտաձևերի, վերականգնվող էներգետիկայի և այլ ոլորտների 

փորձագետների և քաղաքականության ոլորտի մասնագետների գործունեությունը։ Որպես 

բարձր արդյունավետություն ունեցող զբոսաշրջային ծառայությունների իրականացմանը 

լրացում, անհրաժեշտ է բարելավել կենսառեսուրսների բոլոր օբյեկտների պահպանությունը և 

խնամքը։ Պահանջվում է հիմնարար հետազոտություններ զբոսաշրջային բոլոր 

ենթակառուցվածքների բարելավման համար (ներառյալ գովազդը, տեղեկատվության 

տարածումը, ծառայությունների տրամադրման և սպառման ամբողջ շղթան), որպեսզի 

զբոսաշրջության զարգացումը լինի հնարավորինս կայուն։ Հաջողության համար վճռորոշ 

նշանակություն ունեն ոլորտի առևտրայնացումը և քաղաքական աջակցությունը։  Ոլորտին 

առնչվող սոցիալ-տնտեսական և էկոլոգիական հիմնախնդիրները պետք է լինեն մանրակրկիտ 

ձևով դիտարկված, որպեսզի զբոսաշրջությունը բացասական ազդեցություն չունենա այլ 

տնտեսական ոլորտների կամ կենսաբազմազանության պահպանման վրա։ 

ՀԱՎԵԼՎԱԾ 1․ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԸ 

 

Աղյուսակ 10․ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԸ 

Գործողություն Պատասխանատու 

20

Գյուղական զբոսաշրջության 

գործողությունների պլանի 

ընդունումը և դրա 

թարմացումը։ 

Համայնքապետարան            

Զբոսաշրջության խթանում  

Հրապարակային նյութեր, 

մամլո հաղորդագրություններ, 

համայնքապետարանի 

կայքէջեր և այլն։ 

Համայնքապետարան, 

խորհրդատվական 

ընկերություններ 

           

Հարցում ՝ պարզելու 

քաղաքացիների և շահագրգիռ 

կողմերի կարծիքը 

զբոսաշրջության նպատակների 

և գործողությունների 

վերաբերյալ։  

Համայնքապետարան, 

խորհրդատվական 

ընկերություններ 

           

Թիրախային 

տարածաշրջանում 

զբոսաշրջության ներուժի 

վերաբերյալ տվյալների 

հավաքագրում։ 

Համայնքապետարան, 

«Սարապատ» 

տուրիստական 

կենտրոն 

           

Ոլորտի զարգացման ռեսուրսներ և միջոցառումներ  

Զբոսաշրջային հնարավոր 

հիմնական ծառայությունների 

տեխնիկա-տնտեսական 

ուսումնասիրություն։ 

Խորհրդատվական 

ընկերություններ  

           

Բնական, 

պատմաճարտարապետական 

հուշարձանների, այլ 

օբյեկտների և տարածքների 

որոշում, որոնք առավել մեծ 

ռեսուրսներ են 

զբոսաշրջության զարգացման 

համար։  

Համայնքապետարան,  

խորհրդատվական 

ընկերություններ 

           

Զբոսաշրջիկների խմբի 

փորձնական ընդունելություն։ 

Կոոպերատիվներ, 

տնային 

տնտեսություններ, 

ՓՄՁ-ներ, ֆերմերներ 

Հետիոտն, հեծանվային, 

ձիավար, ամենագնացների 

միջոցով  տուրիստական 

երթուղիների մշակում, 

քարտեզների կազմում՝ 

բնական և 

պատմաճարտարապետական 

հուշարձանների 

տեղանշումներով, վրանային 

կամ շենքային գիշերակացի 

քարտեզագրում, սննդի 

կազմակերպման եղանակների 

և սննդացանկերի մշակում։  

Համայնքապետարան, 

«Սարապատ» 

տուրիստական 

կենտրոն, 

կոոպերատիվներ, 

ֆերմերներ, ՓՄՁ-ներ 

           

Ձմեռային սպորտաձևերի 

հանդերձանքի և, 

ընդհանրապես, 

նյութատեխնիկական 

ապահովման պլանավորում և 

ապահովման գործընթացների 

կազմակերպում։ 

Համայնքապետարան, 

մարզպետարան, 

«Սարապատ» 

տուրիստական 

կենտրոն, 

կոոպերատիվներ, 

ֆերմերներ, ՓՄՁ-ներ, 

ներդրողներ 

           

Համացանցի, սոցիալական 

ցանցերի միջոցներով գովազդի 

և զբոսաշրջիկների հոսքերի 

ներգրավման բազմակողմ 

նախաձեռնությունների 

պլանավորում և 

կազմակերպում: 

Համայնքապետարան, 

մարզպետարան, 

«Սարապատ» 

տուրիստական 

կենտրոն, տնային 

տնտեսություններ, 

կոոպերատիվներ,  

ՓՄՁ-ներ, 

           

Զբոսաշրջության 

ծառայություններ տրամադրող 

տնային տնտեսություններին 

կոմունալ պայմանների 

բարելավման աջակցության 

ծրագրերի իրականացում, այդ 

թվում փոխառությունների, 

ցածր տոկոսներով վարկերի 

միջոցներով։ 

Համայնքապետարան, 

«Սարապատ» 

տուրիստական 

կենտրոն, 

շինարարական և 

սարքավորումների 

մատակարարման 

ընկերություններ, 

բանկեր 

           

Տեղական զբոսաշրջության շուկայի ստեղծումը և 
զարգացումը 

 

Տնային տնտեսությունների, 

գյուղատնտեսությամբ 

զբաղվողների, ՓՄՁ-ների, 

մատակարարների և այլ 

շահագրգիռ կողմերի 

ներգրավում և աջակցություն 

զբոսաշրջային 

Համայնքապետարան, 

խորհրդատվական 

ընկերություններ, 

«Սարապատ» 

տուրիստական 

կենտրոն 

ծառայությունների 

տրամադրման 

գործընթացներում։ 

Ընդհանուր ուսուցում և փորձի 

փոխանակման ծրագրերի 

իրականացում ոլորտում բոլոր 

մասնակիցների համար։ 

«Սարապատ» 

տուրիստական 

կենտրոն, 

խորհրդատվական 

ընկերություններ 

           

Անհրաժեշտության դեպքում, 

տուրիզմի ծառայություններ 

տրամադրող բոլոր 

մասնակիցների տեղական 

միությունների ստեղծում։ 

Համայնքապետարան, 

խորհրդատվական 

ընկերություններ  

 

           

Զբոսաշրջության բոլոր 

ենթաոլորտներին վերաբերվող 

(արշավների կազմակերպում, 

էկոտուրիզմ, ձմեռային 

մարզաձևերի ծառայություններ, 

խոհանոցային գործ և այլն) 

վերապատրաստման 

դասընթացներ։ 

«Սարապատ» 

տուրիստական 

կենտրոն, 

համայնքապետարան, 

խորհրդատվական 

ընկերություններ 

 

           

Ոլորտին առնչվող 

օրենսդրական դաշտի 

բարելավում, մասնավորապես 

համայնքային 

կանոնակարգերի ընդունում։ 

«Սարապատ» 

տուրիստական 

կենտրոն, 

համայնքապետարան, 

խորհրդատվական 

ընկերություններ, 

մարզային 

իշխանություն, 

տեղական 

քաղաքական և 

հասարակական 

գործիչներ 

           

«Սարապատ» տուրիստական 

կենտրոնի նախնական 

տեխնիկա-տնտեսական 

ուսումնասիրություն։ 

Խորհրդատվական 

ընկերություններ 

           

«Սարապատ» տուրիստական 

կենտրոնի հիմնում, 

նյութատեխնիկական բազայի 

ստեղծում։ 

Համայնքապետարան, 

խորհրդատվական 

ընկերություններ, 

մասնավոր 

ներդրողներ 

           

Տուրիստական կենտրոնի 

լիարժեք գործունեության 

ծավալում (ներառյալ  

կրթական գործունեությունը)։ 

«Սարապատ» 

տուրիստական 

կենտրոն, 

համայնքապետարան, 

խորհրդատվական 

ընկերություններ 

 

«Սարապատ» տուրիստական 

կենտրոնի գործունեության 

արդյունքների գնահատում, 

տեխնիկա-տնտեսական 

ուսումնասիրություն։ 

Համայնքապետարան, 

խորհրդատվական 

ընկերություններ, 

շահագրռիռ 

մասնակիցներ 

           

Այլ տարածաշրջանների հետ 

փորձի փոխանակման և 

զբոսաշրջիկների հոսքերի 

ներգրավման համատեղ 

գործողությունների  

իրականացում։ 

«Սարապատ» 

տուրիստական 

կենտրոն, 

համայնքապետարան, 

այլ 

տարածաշրջանների 

համապատասխան 

ոլորտների 

դերակատարներ, 

մարզային 

ինշխանության 

մարմիններ, 

խորհրդատվական 

ընկերություններ 

           

Աջակցություն զբոսաշրջային 

տարբեր ծառայություններ 

իրականացնող օբյեկտներում,  

ՎԷԱ և տեխնոլոգիական նոր 

սարքերի տեղադրման 

ծրագրերի իրականացմանը՝ 

դրամաշնորհների, էժան 

վարկերի և փոխառությունների 

միջոցներով։ 

Համայնքապետարան, 

մարզպետարան, 

համապատասխան 

սարքավորումների 

մատակարարներ, 

բանկեր, 

խորհրդատվական 

ընկերություններ 

           

Ծառայությունների որակի 

բարձրացման աջակցություն, 

որակի մշտական 

վերահսկողություն։ 

«Սարապատ» 

տուրիստական 

կենտրոն, 

համայնքապետարան, 

մարզային 

ինշխանության 

մարմիններ, 

խորհրդատվական 

ընկերություններ 

           

Զբոսաշրջության նոր 

ծրագրերի և ծառայությունների 

նախագծում և իրականացում։  

Համայնքապետարան, 

խորհրդատվական 

ընկերություններ, 

ՓՄՁ-ներ, 

ֆերմերների 

միություններ,  

կոոպերատիվներ, 

«Սարապատ» 

տուրիստական  

ՕԳՏԱԳՈՐԾՎԱԾ ԳՐԱԿԱՆՈՒԹՅՈՒՆ 

1. ՀՀ ազգային վիճակագրական ծառայություն․ http://www.armstat.am/am/  

2. ՀՀ էներգետիկ հաշվեկշիռ․ http://r2e2.am/wp-content/uploads/2017/07/Balance.pdf  

3. Սարապատ համայնքի 2017-2021թթ․ զարգացման ծրագիր  

4. ԳՄՀԸ, «Ծրագրային գաղափարներ», 2016թ․ 

5. «Էնեգետիկ» բույսեր http://www.ecosolum.com.ua/?page_id=241  

6. «Պետական վիճակագրության մասին» ՀՀ օրենք 

    

 

 

 

 

 

 

 

 

 

 

 

 

կենտրոնը 

Խորհրդատվության 

տրամադրում ներգրավված 

բոլոր կողմերին։ 

Խորհրդատվական 

ընկերություններ, 

«Սարապատ» 

տուրիստական 

կենտրոնը, անհատ 

մասնագետներ 

           

Վիճակագրական տվյալների 

հավաքագրում, ներկայացում, 

ուսումնասիրություններ, 

դրանց հիման վրա 

զբոսաշրջության ծրագրերի 

լրամշակում և զարգացում։ 

Համայնքապետարան, 

մարզային 

կառավարման 

մարմիններ,  

խորհրդատվական 

ընկերություններ, 

վերլուծական 

ինստիտուտներ, 

«Սարապատ» 

տուրիստական  

կենտրոնը 

           

http://www.armstat.am/am/
http://r2e2.am/wp-content/uploads/2017/07/Balance.pdf
http://www.ecosolum.com.ua/?page_id=241

ՍԱՐԱՊԱՏ ՀԱՄԱՅՆՔԻ ԻՐԱՎԻՃԱԿԱՅԻՆ ԳՆԱՀԱՏՈւՄ ԵՎ ԶԱՐԳԱՑՄԱՆ 

ՀՆԱՐԱՎՈՐՈւԹՅՈւՆՆԵՐԻ ՎԵՐԼՈւԾՈւԹՅՈւՆ  

 

 

 

 

«ՔԱՂԱՔԱՑԻԱԿԱՆ ԱԿՏԻՎՈՒԹՅՈՒՆ ԽՈՇՈՐԱՑՎԱԾ ՀԱՄԱՅՆՔՈՒՄ»  

ԾՐԱԳՐԻ ՇՐՋԱՆԱԿՆԵՐՈՒՄ 

 

 

 

 

 

 

 

 

 

 

 

 

 

 

 

 

 

 

 

 

«ԲԻՈՍՈՖԻԱ» ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆ 

ԳՅՈՒՄՐԻ, 2018 

 


